[image: ][image: ]Универзитет “Св. Кирил и Методиј”- Скопје
Филозофски Факултет - Скопје
Институт за безбедност, одбрана и мир
______________________________________
Стратегиски и одбранбени студии -  Меѓународни односи и дипломатија 
 (втор циклус)




МАГИСТЕРСКИ ТРУД


Тема: 

„Улогата и придонесот на Армијата на Република Северна Македонија во мисиите на НАТО – „ИСАФ“ и „Одлучна поддршка“ во Авганистан“










 (
Ментор:
Проф. д-р Марина Митревска
Кандидат
:
Диана Костадинова
бр. на индекс 5251/19
Скопје, 
март 2023 година
)

Содржина

Вовед	3
1.	Мировни операции – поим, генеза и поделба	7
1.1	Дефинирање на терминот „мировни операции“	7
1.2	Генерза на мировните операции	10
1.3	Типологија на мировните операции	11
2.	Организација на Обединетите нации: цели и принципи	18
2.1	Повелбата на ООН – основачки документ на организацијата	18
2.2	Основни принципи на мировните операции	22
2.3	Релацијата помеѓу Обединетите нации и НАТО во мировните операции	23
3.	Улогата и придонесот на Армијата на Република Северна Македонија во мисијата на НАТО – „ИСАФ“  во Авганистан	27
3.1	Вклучување на Армијата на Република Северна Македонија во мировната операција „ИСАФ“	29
3.2	Вид, големина и состав на единиците на македонските контингенти кои учествуваа во мировната мисија „ИСАФ“	30
3.3	Контигенти на ниво чета	32
3.4	Сили за задача -  ФЕНИКС	37
3.5	Оперативни тимови за менторирање и врски  (ОМЛ- тимови)	38
4.	Улогата и придонесот на Армијата на Република Северна Македонија во мисијата на НАТО – „Одлучна поддршка“ во Авганистан	41
4.1	Крајот на „Одлучна поддршка“ и учество на Армијата на Република Северна Македонија во останатите мировни операции	45
Заклучок	49
Користена литература	52



[bookmark: _Toc128764282]Вовед
Во изминатите речиси осум децении, мировните операции еволуираа во една од основните алатки, која меѓународната заедница ја користи за разрешување на комплексни кризи кои претставуваат закана по меѓународниот мир и безбедност. Од почетокот на новиот милениум бројот на воен, полициски и цивилен персонал распореден во мировните операции на Обединетите нации постојано се зголемува и достигнува знајачно големи цифри. Почнувајќи од набљудувачки мировни операции, мировните операции на ОН прераснаа во комплексни операции кои се изведуваат со голем број на персонал, кој извршува широк спектар на задачи. Ако на почетокот мисијата на мировните операции беше да се набљудува прекин на огнот и почитување на примирјето, во новиот милениум мисијата на мировните операции е „да го олеснат политичкиот процес преку промовирање на дипломатски средства за помирување, да помогнат да се изврши разоружување, да се заштитат цивилите, да поддржат организирање на избори, заштита и унапредување на човековите права и повторно владеење на правото“[footnoteRef:1]. [1:  UN. What do we do, United Nations.Достапно на: https://peacekeeping.un.org/en/what-we-do ] 

Со цел да можат да одговорат и да се справат со предизвиците што ги носат мировните операции во дваесет и првиот век, Обединетите нации побараа од воедечките нации и меѓународните организации да преземат дел од товарот за планирање и водење на мировни операции. Тогаш, најголемата воена алијанса – НАТО стана важен партнер на Обединетите нации за исполнување на задачите кои произлегуваат од резолуциите, чија цел претставува меѓународниот мир и безбедност. Улогата на НАТО за планирање и изведување на мировните операции со мандант од Обединетите нации започнува со мировните операции на Балканот. „Во јули 1992 година бродовите на НАТО почнаа да патролираат по Јадранското море за да го следат почитувањето на резолуциите на Советот за безбедност на ОН со кои беа одредени ембарго за оружје и санкции за поранешна Југославија“[footnoteRef:2]. Последователно на ова, „НАТО ги распореди своите први сили во декември 1995 година во Босна и Херцеговина, со цел надгледување на спроведувањето на Дејтонскиот мировен договор“[footnoteRef:3]. Потоа, историјата на распоредување на сили на НАТО за спроведување на резолуциите на Советот за безбедност продолжува со интервенцијата на Алијансата „за ставање на крај на кризата во Косово и воспоставување на втората мировна операција во 1999 година“[footnoteRef:4]. По стабилизирањето на ситуацијата на Балканот, се појави новата глобална закана по меѓунарониот мир и безбедност – тероризмот. „На 11 септември, 19 милитанти поврзани со исламската екстремистичка група Ал Каеда киднапираа четири авиони и извршија самоубиствени напади врз цели во Соединетите Американски држави. При овие напади загинаа речиси 3000 луѓе“[footnoteRef:5]. Овие насатани ги „вовлекоа“ САД во глобалната борба против тероризмот. Потеклото на извршителите на терористичките напади беше од Авганистан. Следствено на тоа  на „20 декември 2001 година Советот за безбедност на Обединетите нации усвои резолуција за воспоставување на мировна операција“[footnoteRef:6], со цел да стави крај на терористичките напади и неутрализирање на тероризмот како закана по меѓународниот мир и безбедност. Во август 2003 година НАТО ја презема Командата на „ИСАФ“, заради широкиот спектар на задачи и потребата од проширување на мировната операција надовр од главниот град Кабул на целата територија на Авганистан. Потврда за неопходноста да се отпочне мировната операција “ИСАФ“ се многуте териристички напади по оние од 11 септеври 2001 година во САД. Од  терористичките напади не беше поштедена и Европа. Утрото на „11 март 2004 година, во 07:37 часот одекна првата бомба, а во следните неколку минути експлодираа уште девет бомби во патнички возови во центарот на Мадрид. Овој терористички напад зад себе остави 191 загинати и повеќе од 1800 повредени.“[footnoteRef:7] Следната година „жртва“ на терористички напад беше главниот град на Англија и Обединетото Кралство – Лондон. „на 7 јули 2005 година во утринските часови, четири бомбаши самоубијци извршија напади во градските превозни средства“[footnoteRef:8]. [2:  NATO(2012). Twenty years ago: the birth of NATO’s crisis-menagment role. Достапно на: https://www.nato.int/cps/en/natolive/news_89206.htm ]  [3:  Ibid]  [4: Ibid	]  [5: History.com Editors (2022). September 11 Attacks. A&E Television Networks. Достапно на: https://www.history.com/topics/21st-century/9-11-attacks ]  [6: Bonn Agreement. 2001. About | Bonn Agreement. Достапно на: https://ihl-databases.icrc.org/ihl-nat/a24d1cf3344e99934125673e00508142/4ef7a08878a00fe5c12571140032e471/$FILE/BONN%20AGREEMENT.pdf  ]  [7: Michael Ray(2023) Madrit train bombings 2004. Britannica.com. Достапно на:  https://www.britannica.com/event/Madrid-train-bombings-of-2004]  [8: Michael Ray. London bombings of 2005 terrorist attacks, United Kingdom. Britannica.com. Достапно на: https://www.britannica.com/event/London-bombings-of-2005 ] 

Посветеноста за исполнување на стратешката опредебла за зачленување во НАТО, Република Северна Македонија ја изразува со првата одлука на Собранието на Република Северна Македонија за учество во мировната операција „ИСАФ“. Учеството на Армијата на Република Северна Македонија започнува во јули 2002 година. Со оваа одлука на Собранието, Република Северна Македонија од земја – „корисник на безбедноста“, стана земја – „извозник на безбедноста“.[footnoteRef:9] Овој решителен чекор ја вклучи нашата Армија директно во меѓународната борба против тероризмот заедно со земјите – членки на НАТО, како и земјите аспиранти за членство во НАТО. Армијата на Република Македонија во мировната операција „ИСАФ“ учествува до нејзиното завршување, односно крајот на 2014 година. [9: Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.23.] 

  Потоа продолжува со учество во последователната мировна операција, исто предводена од НАТО – „Одлучна поддршка“ која започнува во јануари 2015, а завршува во јуни 2021 година. Најпрво нашите припадници во мировните операции на НАТО во Авганистан го започнаа своето учество како припадници на партнерска земја, а го завршија како припадници на земја членка на НАТО[footnoteRef:10].  [10: 27 март 2020 година Република Северна Македонија стана триесетата полноправна члена на НАТО] 

Ваквата основа, отвора можност за поставување на истражувачки прашања во врска со мировните мисии и уделот на Армијата на Република Северна Македонија, како што се следните: 
1. Каков е мандатот на меѓународните мисии?
2. Кои се основите врз кои Република Северна Македонија учествува во мисиите како не-членка на НАТО?
3. Од каков вид, големина и состав беа единиците на македонските контигенти кои учествуваа во меѓународните мисии?
4. Кои задачи ги извршуваа припадниците на Армијата на Република Северна Македонија за време на мисијата ISAF?
5. Каква беше улогата на наменските сили Феникс во мисијата ISAF?
6. Со кои закани се соочуваa припадниците на Армијата на Република Северна Македонија за време на мисијата ISAF?
7. Кои се придобивките од учеството во меѓународните мисии на НАТО – ISAF и Одлучна поддршка за Армијата на Република Северна Македонија?
Преку овој труд, поделен на четири глави, ќе бидат анализирани улогата и придонесот на Армијата на Република Северна Македонија во мировните операции на НАТО во Авганистан, „ИСАФ“ и „Одлучна поддршка“, со цел да се даде одговор на поставение истражувачки прашања и да се утврди уделот на Армијата во изградбата на мирот во централноазискиот регион. Оттука, ќе бидат посочени научените лекции од учеството на единиците на Армијата на Република Северна Македонија во мировните операции кои се тема на овој магистерски труд и ќе ја посочи пошироката перспектива на мировните операции во иднина.
Во првата глава ќе биде објаснет и дефиниран поимот мировни операции, развојот на мировните операции низ историјата, како и поделба на истите, за подобро да се разбере еволуцијата на мировните операции и промената на нивната цел во текот на годините. Потоа, во втората глава ќе биде објаснета правната рамка на мировните мисии на Обединетите нации, како и начинот на кој НАТО го започнува своето учество и придонес во мировните операции на Обединетите нации. Во третата глава, во првиот дел ќе биде елаборирана правната рамка за воспоставувањето на мировната операција „ИСАФ“ и преземањето на Командата на „ИСАФ“ од НАТО. Понатаму ќе биде направена анализа од каков вид, големина и состав беа единиците на македонските контигенти кои учествуваа во меѓународната операција „ИСАФ“, кои задачи ги извршуваа припадниците на македонските контингенти во состав на четата за обезбедување на Главната команда на „ИСАФ“, силите за задача „Феникс“ и Оперативните тимови за менторирање и врска – ОМЛТ. Исто така ќе бидат наведени и најголемите закани со кои нашите припадници се соочија при извршувањето на секојдневните задачи во мировната операција „ИСАФ“. Во следната, четврта глава од овој труд, ќе биде објаснета правната рамка за отпочнување на мировната операција „Одлучна поддршка“, целите на оваа операција, како и учеството и придонесот на Армијата на Република Северна Македонија, како и поширокиот контекст на тековните задачи и мировни операции, во кои учествуваат единиците на Армијата во моментот. На крајот ќе биде презентиран заклучок, кој ќе рефлектира на главните поенти направени во текот на трудот.

Мировните операции претставуваат најефикасна алатка на Оранизацијата на обединетите нации за одржување на меѓународниот мир и безбедност. Не постои една универзално прифатена дефиниција, па, затоа многу автори кои се занимаваат со оваа проблематика дале своја дефиниција на поимот „мировни операции“. Поради тоа, во продолжение ќе бидат разгледани и анализирани неколку дефиниции на поимот мировни операции.
Постојат многубројни примери кога влади и меѓународни организации беа склони кон етикетирање на различни видови на воени активности како „мировни операции“. Еден од тие примери е интервенцијата на силите на Соединетите Американски држави (САД)  во Гренада во 1983 година, со цел соборување на воената хунта наклонета кон комунизмот.  Претседателот на САД, Роналд Реган своите војници ги нарече „Карибски чувари на мирот“. На сличен начин, Руската влада ги опиша своите воени дејствија, против бунтовниците во Чеченија, како мировна операција[footnoteRef:11]. Токму поради ова, треба да се земе во предвид дека постојат многу дефиниции на поимот „мировна операција“ кои „помагаат“ во оправдување на воените дејствија од страна на оние кои ги извршиле.  [11: Bellamy, A., Williams, P. and Griffin, S., 2010. Understanding Peacekeeping. 2nd ed. Malden: Polity Press, стp.14.] 

Центарот за меѓународни мировни операции во Берлин вели дека не постои една општоприфатена дефиниција на терминот „мировна операција“, но, напоменува дека постојат три елементи кои се клучни во дефинирање на поимот и тоа: 1) Овластувачки орган; 2) Легитимитет и 3) Цел. Согласно овие елементим, се подразбира дека мировната операција треба:
1. Да биде распоредена од меѓународна организација;
2. Да има согласност од земјата домаќин;
3. Сè со цел да се реши кризна ситуација, да се стави крај на насилен конфликт и долгорочно да се обезбеди мирот.[footnoteRef:12] [12: Zif-berlin.org. 2022. WHAT IS A PEACE OPERATION? | ZIF Berlin. Достапно на: <https://www.zif-berlin.org/en/what-peace-operation> ] 

Таквата операција може да биде распоредена пред, за време на и по насилната фаза на конфликтот[footnoteRef:13]. [13: Zif-berlin.org. 2022. WHAT IS A PEACE OPERATION? | ZIF Berlin. [online] Достапно на: <https://www.zif-berlin.org/en/what-peace-operation> ] 

Извршниот директор на Центар за меѓународни операции (Zentrum für Internationale Friedenseinsätze) Алмут Виланд-Карими мировните операции ги дефинира како „важна алатка за превенција од меѓународни кризи и управување со конфликти. Тие помагаат да се спречи насилство, да се обезбеди прекин на огнот и да се изгради мирот“[footnoteRef:14]. Од оваа дефиниција се забележува дека авторот поаѓа од основата дека мировните операции се алатки кои се на располагање за управување со конфликти и меѓународни кризи.  [14: Ibid.] 

Други извори ги дефинираат поедноставно, односно, како „сите меѓународни напори, особено оние на Обединетите нации и Лигата на народите кои вклучуваат распоредување сили во област зафатена од конфликт“[footnoteRef:15], од што се забележува дека конфликтот е повторно присутен како елемент, но, операциите се гледаат од поширока перспектива. Слично на ова, но, подетално, Марина Митревска мировните операции ги дефинира како: „сите облици на воени и невоени активности што се одвиваат во контекст на политички и дипломатски напори за воспоставување и зачувување на меѓународниот мир“[footnoteRef:16], што дава една нова перспектива и ги посочува елементите на вклученост на дипломатијата, повторно, во насока на зачувување на меѓународниот мир. Други автори (Беридан, Кресо, Томиќ), ги дефинираат како „збир на мерки и активности кои Обединетите Нации ги одобруваат, преземаат и организираат со цел одржување, зачувување на меѓународниот мир и безбедност, а се во склад со член 24 од  Повелбата, за што е овластен Советот за Безбедност“[footnoteRef:17], што ја посочуваат правната поврзаност и основа со легислативата добиена од Повелбата на ОН, што алудира на кредибилитетот на мировните операции. [15: Diehl, P., 1998. International peacekeeping. Baltimore and London: The Johns Hopkins University Press, стр.5]  [16: Митревска, М., 2018. Превентивна дипломатија и мировни операции. Скопје: Филозофски факултет, стр.139]  [17: Muhmatovich, F., 2019. Mirovne operacije organizacije ujedinjenih nacija u 21.stoljecu. MSc. Fakultet politichkih nauka – Sarajevo, стр.19] 

Во терминологијата на ООН нема прецизна дефиниција за поимот  мировни операции, туку се изнесени задачите кои цивилниот и воениот персонал треба да ги извршува за време на мировната операција: 
· Помош при спроведување на сеопфатен мировен договор;
· Набљудување на прекинот на огнот и прекин на непријателствата за да се создаде простор за политички преговори и мирно решавање на споровите;
· Обезбедување сигурна средина што ќе овозможи  враќање на нормален цивилен живот;
· Спречување на избивање или прелевање на конфликтот вон границите;
· Водење на државите или териториите низ  транзиција кон стабилна влада заснована на демократски принципи, добро владеење и економски развој; и
· Администрирање на територијата на преоден период, а со тоа да се извршат сите функции кои вообичаено се одговорност на владата.[footnoteRef:18] [18:  Department of Peace keeping operations, 2003. Handbook on United Nations Multidimensional Peacekeeping Operations. United Nations, стр.1] 

Додека воениот персонал останува витален за повеќето операции, цивилните лица преземаат се поголем број на одговорности, кои може да вклучуваат:
· Помагање на страните на конфликтот да имплементираат мировни договори преку дијалози со политички актери;
· Поддршка за испорака на хуманитарна помош;
· Помош при разоружување, демобилизација и реинтеграција на поранешни борци;
· Надзор и спроведување на избори;
· Зајакнување на владеењето на правото, вклучително и помош во судските реформи и обука на цивилната полиција;
· Промовирање на почитувањето на човековите права и истражување на наводни прекршувања;
· Помош при закрепнување и рехабилитација по конфликтот; и
· Воспоставување на преодна администрација на територија додека стекнува независност[footnoteRef:19]. [19: Ibid, стр.2.] 

Од досега елаборираното може да се заклучи дека под поимот „мировна операција“ се подразбира активност која е одобрена од Советот за Безбедност на ООН, при којашто се распоредуваат меѓународни сили во областа на конфликтот, со цел зачувување или воспоставување на меѓународниот мир и безбедност. Мировните операции многупати се искористени за спречување на споровите да прераснат во војна, да ги убедат спротивставените страни да ги исцрпат сите дипломатски средства пред да употребат воена сила и да помогнат во враќањето на мирот кога конфликтот ќе избие. Во исто време, спротивно на ова поимање, терминот „мировна операција“ е користен од страна на влади за активности кои не биле одобрени од Советот за безбедност се со цел да ги оправдаат воените акции кои ги превземаат.

[bookmark: _Toc128764285]Генерза на мировните операции
Важно е да се спомене дека „мировните операции“ како инструмент за зачувување на мирот не беа предвидени во Повелбата на ООН, туку подоцна се појавија како практична потреба.  Развојот на мировните операции низ историјата и концептот за спроведување на истите може да се разгледа низ три периоди: 1) Период на набљудувачка и советодавна улога; 2) Период на традиционални мировни мисии и 3) Период мировни операции по Студената војна.
Првиот период на миротворната историја на ООН, „започнува во мај 1948 година со мировната мисија UNTSO (United Nations Truce Supervision Organization) , чија улога беше да го надгледува Договорот за примирје меѓу Израел и неговите арапски соседи“[footnoteRef:20]. Во јануари 1949 година „сините шлемови“ ја започнуваат мировната мисија UNMOGIP (United Nations Military Observer Group in India and Pakistan) во Џаму и Кашмир. При овие мисии „сините шлемови“ имаа само набљудувачка и советодавна улога, не беа вооружени и броеа само неколку стотици персонал.[footnoteRef:21] [20: UN. UNTSO Fact sheet, United Nations. Достапно на: https://peacekeeping.un.org/en/mission/untso ]  [21: UN. Our history. United Nations. Достапно на: https://peacekeeping.un.org/en/our-history] 

[bookmark: _GoBack]Вториот период на традиционални мировни мисии, кои се одраз на Студената војна, започна со првата вооружена мисија која што „беше распоредена во 1956 година со цел да обезбеди прекин на непријателствата и повлекување на вооружените сили на Франција, Израел и Обединетото Кралство од Египетска териотирија и по повлекувањето да оневозможи повторен судир помеѓу Израелските и Египетските вооружени сили“[footnoteRef:22]. Подоцна во „1960 година започна и Операцијата на ОН во Конго (ONUC) кога за првпат беше ангажиран голем број на персонал – околу 20 000 војници.“[footnoteRef:23] Во оваа мировна мисија дојдоа до израз и ризиците кои се вклучени во обид да се стабилизираат регионите зафатени од војната – „250 припадници (245 лица воена персонал и 5 цивилни лица од меѓународните организации) на ОН загинаа додека служеа“[footnoteRef:24]. Во овој период, за разлика од првиот мировниците вооружени директно учествуваат во прекин на огнот, а не како во првиот каде што имаа само набљудувачка улога. Исто така, карактеристично за овој период е што бројот на персонал нагло се зголемува и достигнува до неколку илјади. [22: UN. Middle east – UNEF – Backgroung, United Nations. Достапно на: https://peacekeeping.un.org/en/mission/past/unef1backgr1.html ]  [23: UN. Republic of Congo – ONUC – Backgroung, United Nations. Достапно на: https://peacekeeping.un.org/sites/default/files/past/onucB.htm ]  [24: UN. Republic of Congo – ONUC – Facts and figures. United Nations. Достапно на : https://peacekeeping.un.org/sites/default/files/past/onucF.html ] 

Третиот период започнува со завршувањето на Студената војна. Од крајот на Студената војна па до денес, концептот на спроведувањето на мировни операции претрпе значителни промени. Ако првично целта на мировните операции беше да се замрзне конфликтот, денес целта е да се решат основните причини за конфликтот иако во пракса не секогаш резултира со успех.
Завршувањето на Студената војна резултираше со експлозија на замрзнатите конфликти, а ОН беше главен набљудувач на меѓународниот мир и безбедност. Во периодот помеѓу 1991 година и 1994 година се воспоставени „седумнаесет нови мировни операции“[footnoteRef:25], но, со поширок спектар на задачи и одговорности. Овие нови мировни операции беа квалитативно и квантитативно поразлични од првите мировни операции на ОН за време на Студената војна. Во овој период, „во 90-тите години во најголем дел, вооружените конфликти во Европа се внатрешни конфликти“[footnoteRef:26]. Значи, по Студената војна, карактеристични се конфликтите кои што се случуваат внатре во државите наместо помеѓу нив. Проблемите произлегуваа од слабите институции, сецесионизмот, етничките судири и граѓанските војни. Коренот на новонастанатите конфликти по Студената војна генерално беа етничките и религиозните тензии, при што мораше да се прошири дијапазонот на активности и мерки што ги преземаа ОН при традиционалните мировни операции. Оваа нова безбедносна средина ја доведе во прашање улогата и способноста за справување на ОН во мировните операции.  [25: UN. Our history. United Nations. Достапно на: https://peacekeeping.un.org/en/our-history ]  [26: Гоцевски Т., Ортаковски В., Георгиева Л.1999. Разрешување и трансформација на конфликтите. Куманово: Македонска ризница. стр.349] 


[bookmark: _Toc128764286] Типологија на мировните операции 
Постојат различни типологии на мировните операции во зависност од критериумите според кои се врши класификацијата. Во доктрината на Капстоун којашто се однесува на принципите и начелата на мировните операции на ОН, спектарот на мирни и безбедносни активности е поделен на мировни операции за:
· Спречување на конфликти (Conflict prevention) – вклучуваат примена на структурни или дипломатски мерки за да се спречи ескалација на меѓудржавни или внатрешни тензии и спорови во насилен конфликт. Во идеални услови, треба да се заснова на структурирано рано предупредување, собирање на информации и внимателна анализа на факторите кои го поттикнуваат конфликтот. Активностите за спречување на конфликтот може да вклучуваат дипломатски преговори, превентивно распоредување или мерки за градење доверба;[footnoteRef:27] [27: UN (2008) United nations peacekeeping operations principes and guidelines. New York, USA: UN Departmet of peacekeeping operations. стр.17] 

· Создавање на мирот (Peacemaking) - генерално опфаќаат дипломатски мерки и активности со цел решавање на конфликтите кои се во тек со преговарање. Во овој случај реагира Генералниот секретар на ОН, на барање на Советот за безбедност или  на Генералното собрание или на негова сопствена иницијатива за решавање на конфликтот. Миротворците може да бидат пратеници, влади, група на држави, регионални организации или ОН;[footnoteRef:28] [28: Ibid] 

· Чување на мирот (Peacekeeping) – опфаќаат операции преземени за да се зачува мирот колку и да е нестабилен, каде што борбите се прекинати и да помогне во спроведувањето на мировниот договор. Овој тип на мировни операции евалуираше низ годините од набљудување на прекин на огнот, раздвојување на завојуваните страни до комплексен мoдел кој вклучува употреба на воени, полициски и цивилни сили кои работат заедно за поставување на темелите на одржлив мир;[footnoteRef:29] [29: Ibid,стр.18] 

· Наметнување на мирот (Peace enforcement) – претставуваат операции кои вклучуваат примена на низа присилни мерки, вклучително и употреба на сила, со овластување од Советот за безбедност. Преземените мерки треба да ги створат и заштитат меѓународниот мир и безбедност во ситуации кога Советот за безбедност ќе одлучи дека постои таква закана по меѓународниот мир или акт на агресија. Доколку има потреба Советот за безбедност може да овласти некоја од регионалните организации да употреби сила со мандат на ОН; [footnoteRef:30] [30: Ibid] 

· Градење на мирот (Peacebuilding) – опфаќа мировни опеацијии кои вклучуваат различни мерки кои треба да ги зајакнат националните капацитети на сите нивоа со што ќе го намалат  ризикот државата повторно да влезе во конфликт и ќе обезбедат услови за мир и понатамошен развој. Градењето на мир е сложен, долгорочен процес на создавање неопходни услови за одржлив мир. Мерките на градење на мирот се однесуваат на суштинските прашања кои влијаат на функционирањето на општеството и државата. Овие мерки треба да го подобрат капацитетот на државата ефикасно и легитимно да ги извршива своите основни функции. [footnoteRef:31] [31: UN (2008) United nations peacekeeping operations principes and guidelines. New York, USA: UN Departmet of peacekeeping operations. стр.18] 

Додека, пак, во однос на степенот на вооруженост на припадниците, мировните операции се делат на набљудувачки и полесно вооружени[footnoteRef:32]. [32: Митревска, М., 2018. Превентивна дипломатија и мировни операции. Скопје: Филозофски факултет, стр.146] 

При набљудувачките операции учесниците го набљудуваат прекинот на огнот и градењето на мирот и собираат информации кои потоа ги пренесуваат до Генералниот секретар и Советот за безбедност. Вооружените мисии како такви се предвидени со мандат и вооружувањето е наменето за самоодбарана.
Типологија на мировните операции може да се направи и според составот. Како што мировните операции евалуирале низ периодите, така бележат и промени во составот. Првично учесниците во мировните операции беа воени лица, заради потребата да се раздовојат завојуваните страни во конфликтот, да се контролира спроведувањето на мировните договори или пак прекинот на оган. Како што се развиваат мировните операции, односно како што се зголемуваат обврските на мировниците, градење на мир – градење на држава, се јавува потребата за ангажирање на експерти од цивилниот сектор и полицијата. „Согласно претходнонаведеното, покрај операциите кои имаат чиста воена структура се почесто се јавуваат полициски или операции кои се сотавени исклучиво од цивилни учесници. “[footnoteRef:33]Најголем број од мировните операции се од мешовит состав. [33:  Sismanidis, R.D.V. (1997) Police Functions in Peace Operations: Report from a Workshop organized by the
United States Institute of Peace. rep. United States Institute of peace. стр2] 

Многу автори (Петрова М., Дорусен Х., Гизелс И.Т.) сметаат дека мировните операции евалуираат, но не постои една универзално прифатена поделба на мировните операции по генерации. Според мене најсоодветна е поделбата на прва и втора генерација, односно мировни операции за време на Студената војна и мировни операции по завршувањето на Студената војна.
Мировните операции од прва генерација се однесуваат на периодот 1947-1988, односно периодот на Студената војна. Општи карактеристики на мировните операции од Првата генерација се:[footnoteRef:34] [34:  Митревска, М., 2018. Превентивна дипломатија и мировни операции. Скопје: Филозофски факултет, стр.147] 

· Мировни операции воспоставени заради спорови во процесот на деколонизација.[footnoteRef:35] [35:  Од вкупно 13 воспоставени мировни операции само една не беше поврзана со деколонизацијата.] 

· Тие беа воспоставени само во кризните региони каде што беше постигната согласност на членките на Советот за безбедност на Обединетите нации.
· Мировните сили гарантираа за договорите усвоени во рамките на Обединетите нации.
· Во поделениот Совет за безбедност на Обединетите нации, каде што секогаш постоеше ривалитет меѓу постојаните членки немаше согласност за воени колективни акции во духот на поглавје VII од Повелбата на Обединетите нации, туку понекогаш беше можно постигнување на согласност за примена на ненасилни, односно послаби воени активности. Таквите благи акции не ги загрозуваа интересите на големите сили. Многу конфликити, пред се заради напнатоста меѓу Истокот и Западот, воопшто не беа разгледувани во Советот за безбедност на Обединетите нации.
· Со оглед на тоа што мировните операции за зачувување на мирот не беа предвидени во Повелбата на Обединетите нации, исто така не постоеа стандарди за нивно водење и затоа требаше да се дефинираат повеќе или помалку обврзувачки начела на нивниот тек.
Мировните операции од втора генерација се однесуваат на периодот после 1988  година, односно по завршувањето на Студената војна. Завршувањето на Студената војна резултираше со експлозија на замрзнатите конфликти. „Во периодот помеѓу 1991 година и 1994 година се воспоставени седумнаесет  мировни операции“[footnoteRef:36], но со поширок спектар на задачи и одговорности. Карактеристично за оваа генерација на мировни операции е што „конфликтите во најголем дел се внатрешни, а во случаевите кога вклучуваа одделни држави, тие прераснаа во процес на дезинтеграција (СССР и СФРЈ)“[footnoteRef:37].  [36:  UN. List of past peacekeeping operations. Достапно на: https://peacekeeping.un.org/en/list-of-past-peacekeeping-operations ]  [37:  Гоцевски Т., Ортаковски В., Георгиева Л.1999. Разрешување и трансформација на конфликтите. Куманово: Македонска ризница. Стр.349] 

Според аргументацијата пак, на Марaк Гоулдинг (Marrack Goulding), по завршувањето на Студената војна операциите за зачувување на мирот ги дели во шест групи. Според него за основен критериум се смета нивниот мандат. Оттука, тој дефинира шест групи операции за зачувување на мирот, и тоа:[footnoteRef:38] [38:  Митревска, М., 2018. Превентивна дипломатија и мировни операции. Скопје: Филозофски факултет, стр.147.] 

1. Превентивно распоредување на силите на Обединетите нации и тоа пред избувнување на вооружениот судир, по барање на една од спротивставените страни и само на нејзина територија. Пример за таква операција беше УНПРЕДЕП (United Nations Preventive Deployment) во Македонија.
2. Традиционално интерпозициско (меѓу) разместување на мировните сили кои создаваат услови за успех на политичките преговори. Мировните сили го надгледуваат прекинот на огнот, ги разделуваат скараните страни, известуваат за повреди, но не се вмешуваат во спорот и многу внимаваат на непристрасноста. Интерпозициските мировни сили можат да бидат невооружени набљудувачки сили, вооружени интерпозициски сили или, пак, мешавина од двете.
3. Операции за остварување на склучени мировни или други општи спогодби меѓу спротиставените страни. Мировните сили извршуват задачи како што се почитување на примирје, почитување на човекови права, разоружување на скараните страни, складирање и уништување на оружје, формирање и оспособување на нови вооружени сили, надзор врз полициските единици. Вообичаено, таквите операции се можни во соработка со сите пет постојани членки на Советот за безбедност на Обединетите нации. Мировните сили евентуалните прекршители на склучените спогодби не можат да ги казнуваат.
4. Операции за заштита на хуманитарната помош уште за време на вооружените судири. Станува збор за нов тип на операции кој предвидува примена на воена сила за заштита на конвои или само делење на хуманитарна помош.
5. Операции за стабилизација на условите и за воспоставување на државност. Мировните сили имаат широк спектар на задачи – од хуманитарна помош и создавањето на услови за прекин на огнот до разоружувањето на единици, постигнувањето на политички компромис меѓу скараните страни, изградбата на политички структури, заживување на стопанството и на други инфраструктурни системи. Во тие операции, можна е поширока примена на сила, и согласно поглавје VII од Повелбата на ОН.
6. Операции за спречување на прекршување на договори во спорот. Операциите предвидуваат примена на принуда, при  што скараните страни однапред постигнуваат договор според кој мировните сили на ОН можат да применат сила против која било страна која би го кршела примирјето или, пак, договорот како таков. И кај такви операции станува збор за примена на сила која значително ги надминува самоодбранбените намени и со тоа ги надминува намените на традиционални операции за зачувување на мирот.
Од досега елаборираното може да се заклучи дека постојат многу типологии на мировните операции, но нема една универзална. Горенаведените поделби ќе помогнат да се согледа од кој тип се мировните операции во Авганистан. Согласно  првата наведена поделба мировините операции „ИСАФ“ и „Одлучна поддршка“ припаѓаат во мировни операции за наметнување на мирот и мировни операции за градење на мирот. Значи, како што погоре е наведено - „Преземените мерки треба да ги створат и заштитат меѓународниот мир и безбедност во ситуации кога Советот за безбедност ќе одлучи дека постои таква закана по меѓународниот мир или акт на агресија“, при распоредувањето на мировната операција „ИСАФ“  тероризмот беше дефиниран како закана по меѓународниот мир и безбедност. Исто така Советот  за безбедност овласти држави – членки кои ќе ја предводат операцијата, а подоцна со резолуција го овласти НАТО за носител на оваа мировна операција. Како  што беше посочено, „градењето на мир е сложен, долгорочен процес на создавање неопходни услови за одржлив мир“, овој процес во Авганистан траеше две децении. 
Доколку се анализира втората поделба на мировните операции во однос на вооруженоста на персоналот кој што учествува во истите, мировните операции во Авганистан може да ги сместиме во групата на „вооружени мировни операции“. Понатаму, според следната поделба во однос на составот на персоналот, овие операции припаѓаат во мешовити операции. Доколку овие операции се разгледуваат во однос на генерациската поделба, истите припаѓаат во мировни операции од втора генерација, односно операции по Студената војна. 
На крај, бидејќи овие операции се од втора генерација, по завршувањето на Студената војна може да се изврши класификација во која група би припаѓале во поделбата на Марaк Гоулдинг. Доколку се анализираат поделбите на Марак Гоулдинг, според оваа поделба „ИСАФ“ и „Одлучна поддршка“, несомнено припаѓаат во операциите за стабилизација на условите и за воспоставување на државност.  
Согласно сите наведени поделби, мировните операции во Авганистан, „ИСАФ“ и „Одлучна поддршка“ се мировни операции за наметнување и градење на мирот, вооружени, со мешовит состав, од втора генерација – по завршувањето на Студената војна и претставуваат операции за стабилизација на условите и за воспоставување на државност. 


[bookmark: _Toc128764287]Организација на Обединетите нации: цели и принципи
Идејата за формирање на ООН беше родена за време на Втората светска војна (1939-1945).Светските лидери кои направија напори за да се заврши војната, почувствуваа потреба за механизам којшто ќе донесе мир и ќе спречи повторна појава на војни. „Решеноста за формирање на нова меѓународна организација се наведува и на Московската средба на министрите за надворешни работи на САД, СССР и Британија, на 30 октомври 1943 година“[footnoteRef:39]. Сето ова беше единствено можно доколку сите нации формираат една глобална организација.  [39:  Гоцевски Т., Ортаковски В., Георгиева Л.1999. Разрешување и трансформација на конфликтите. Куманово: Македонска ризница.стр 268] 

         Претставници од педесет држави земаа учество на Конференцијата на Обединетите нации за создавање на Меѓународна органзација во Сан Франциско, Калифорнија од 25ти април до 26ти јуни 1945 година. Во следните два месеци продолжија со изготвување, а потоа и потпишување на Повелбата на ОН, со која се создаде новата меѓународна организација – Организација на обединети нации, чијашто цел е зачувување на мирот и первенција на нова светска војна, како онаа што штотуку заврши.[footnoteRef:40] [40:  History of the United Nations (no date) United Nations. United Nations. Достапно на: https://www.un.org/en/about-us/history-of-the-un ] 

         Четири месеци по завршувањето на Конференцијата во Сан Франциско, на 24 октомври 1945 година, Повелбата на ОН беше ратификувана од страна на Кина, Франција, Советскиот Сојуз, Обединетото Кралство, Соединетите Американски Држави и останатите потписници. Денес во оваа меѓународна организација членуваат 193 земји.[footnoteRef:41] [41:  UN. UN member states. United  Nations. Достапно на: https://www.un.org/en/about-us/member-states ] 

[bookmark: _Toc128764288]Повелбата на ООН – основачки документ на организацијата
Основачкиот документ на ООН - Повелбата на Обединетите нации, се состои од преамбула, деветнаесет поглавја и сто и единаесет члена, кои ги дефинираат и одредуваат мисијата, целите и принципите (поглавје 1), начинот на членување (поглавје 2), начинот на функционирање на органите (поглавје 3), начинот на функционирање на Генералното Собрание (Поглавје 4), составот, задачите, овластувањата, гласањето и процедурите на Советот за безбедност на ОН (поглавје 5), начинот на решавање на споровите (поглавје 6) и сите останати работи кои ја поставуваат функционалната рамка на новата Организација. При изготвувањето на Повелбата „повеќе говорници се залагаа за создавање на светска организација која ќе може да го воспостави мирот, и со сила ако тоа е неопходно“[footnoteRef:42]. [42:  Гоцевски Т., Ортаковски В., Георгиева Л.1999. Разрешување и трансформација на конфликтите. Куманово: Македонска ризница.стр.269] 

Согласно одредбите во Поглавје I од Повелбата на Обединетите нации, во член 1 се дефинирани целите, кои гласат:[footnoteRef:43] [43:  United Nations .United Nations charter (full text). United Nations. Достапно на: https://www.un.org/en/about-us/un-charter/full-text] 

1. Одржување на меѓународниот мир и безбедност, со преземање на ефикасни колективни мерки за спречување и отклонување на заканите по мирот, како и потиснување на акти на агресија или други нарушувања на мирот,  со користење на мировни средства во согласност со начелата на меѓународното право,  разрешување на меѓународни спорови или ситуации кои можат да доведат до нарушување на мирот;
2. Развивање на пријателски односи помеѓу нациите засновани на принципот на почитување на еднакви права и самоопределба на народите и преземање на други соодветни мерки за подобрување на глобалниот мир;
3. Постигнување на меѓународна соработка во решавање на меѓународни проблеми од економски, општествен, културен или хуманитарен карактер, и во промовирање и охрабрување на почитувањето на човековите права и слободи за сите без оглед на раса, пол, јазик или религија; и
4.  Да биде центар за хармонизација на националните постапки за постигнување на заедничките цели.[footnoteRef:44] [44: Ibid] 

          Четирите цели наведени во Член 1 од Повелбата се меѓусебно зависни и претставуваат една целина која беспрекорно ја отсликува причината за постоење на Организацијата на Обединетите нации. Со цел исполнување на поставените цели, неопходно е да се разгледаат и принципите согласно кои ќе постапуваат земјите – членки во организацијата. За таа цел неопходно е да се разгледа Член 2 од Повелбата, каде што се дефинирани овие принципи.
Вториот член, ги дефинира принципите согласно кои ќе постапуваат организацијата и нејзините членови во остварување на горенаведените цели:
1. Организацијата е заснована врз принципот на суверена еднаквост меѓу сите членки;
2. Сите членки, со цел обезбедување на правата и придобивките кои произлегуваат од членството, со добра волја ќе ги исполнуваат обврските во согласност со Повелбата;
3. Сите земји членки ќе ги решаваат меѓународните спорови на мирен начин и притоа нема да ги загрозуваат меѓународниот мир, безбедност и правда;
4. Во меѓународните односи, сите земји членки ќе се воздржуваат од закани со сила или користење на сила против територјалниот интегритет или политичка независност на било која држава или на било кој начин кој не е во согласт со целите на ОН;
5. Сите земји членки треба да пружат помош во секое дејствие преземено од страна на ОН во согласност со Повелбата и треба да се воздржуваат од давање на помош на земја против која ОН води превентивно или принудно дејствие;
6. Организацијата се грижи сите држави кои не се членки на ОН да се однесуваат во согласност со овие начела во мера која е потребна за одржување на меѓународниот мир и безбедност;
7. Ништо од содржината на оваа Повелба не ги овластува ОН да интервенираат во прашања од внатрешните работи на некоја земја ниту пак бара од членките да ги изнесуваат овие прашања на решавање врз основа на Повелбата; но ова начело нема да има влијае врз примената на принудни мерки согласно Поглавје VII. [footnoteRef:45] [45:  United Nations charter (full text), United Nations. United Nations. Достапно на: https://www.un.org/en/about-us/un-charter/full-text ] 

         Принципите според кои секоја земја – членка на Организацијата се концизни и јасни и не оставаат простор за отстапување од било кој наведен принцип, бидејќи меѓусебно се надополнуваат.  За подобро да се разбере кога Обединетите нации применуваат принудни мерки, потребно е да се разгледа и анализира Поглавје VII од Повелбата на ОН.
        „Кога Советот за безбедност ќе утврди постоење на каква било закана за мирот, нарушување на мирот или акт на агресија одлучува кои мерки треба да бидат преземени во согласност со членовите 41 и 42, а со цел одржување или обновување на меѓународниот мир и безбеност“[footnoteRef:46], укажува на улогата на Советот за бебедност на ОН, кој има ингеренции да процени дали постојат елементи за нарушување на мирот и какви мерки ќе се преземат во врска со тоа. [46: UN(1945) Charter of the United Nations . San Francisco: United Nations. стр 9] 

· Со цел да се согледа какви мерки може да преземе Советот за безбедност, потребно е да се анализираат членовите 41 и 41 од Повелбата и тоа: Член 41 ги опфаќа мерките и активностите кои не вклулуваат употреба на вооружени сили. Овие мерки вклучуваат целосни или делумни економски, комуникациски и дипломатски санкции. „Доколку мерките и активностите од член 41 нe се покажат како неадекватни, Советот за безбедност може да преземе дејствија со воздушни, морски или копнени сили за да го одржуваат или обноват меѓународниот мир и безбеност. Овие дејствија може да вклучуваат: демонстарции, блокади и други воздушни, поморски или копнени операции, изведени од членките на Обединетите нации “[footnoteRef:47] [47: Ibid] 

Сите членки на Обединетите нации, со цел да придонесат за одржување на меѓународниот мир и безбедност, се обврзуваат да му стават на располагање на Советот за безбедност, на негов повик, во согласност со посебни договори, вооружени сили, поддршка, објекти, премин, неопходни за одржување на меѓународниот мир и безбедност. Овој договор треба да содржи број и вид на сили, ниво на подготвеност и разместеност на истите, дефинирање на поддршката и капацитетите кои што ќе бидат ставени на располагање.[footnoteRef:48] [48: Ibid] 

Плановите за употреба на воена сила ги прави Штабот на воениот комитет (Military Staff Committee) кој го сочитуваат началници на генералштабовите на постојаните членки на Советот за безбедност или нивни претставници, а по потреба се покануваат и претставници од непостојаните членки на Советот за безбедност.
         Според член 48 од Повелбата: „Акцијата потребна за спроведување на одлуките на Советот за безбедност за одржување на меѓународниот мир и безбедност ќе ја преземат сите членки на Обединетите нации или, пак, само некои од нив, како што ќе одлучи Советот за безбедност.“ [footnoteRef:49] Овој член укажува дека Советот  за безбедност може да авторизира одредена држава – членка, неколку држави – членки, или во поново време и меѓународна организација во име на Обединетите нации да употреби воена сила таму каде што е потребно, се со цел зачувување на меѓународниот мир и безбедност. [49: Ibid] 

         Според член 51 од Повелбата „ Ништо од оваа Повелба нема да го наруши вроденото право на индивидуална или колекривна самоодбрана доколку се случи вооружен напад врз членка на Обединетите нации, додека Советот за безбедност не ги преземе неопходните мерки за одржување на меѓународниот мир и безбедност. За мерките преземени од страна на членките при остварувањето на правото на самоодбрана веднаш треба да биде известен Советот за безбедност и на било кој начин нема да влијаат на овластувањето и одговорноста на Советот за безбедност во согласност со Повелбата, во секое време да преземе дејствија кои смета дека се неопходни.“[footnoteRef:50] [50: Ibid] 

[bookmark: _Toc128764289]Основни принципи на мировните операции

Иако практиката на мировните операции на Обединетите нации значително еволуираше во последните шест децении, трите основни принципи служеа и продолжуваат да служат како алатка на Обединетите нации за одржување на меѓународниот мир и безбедност: согласност на страните, непристрасност, неупотреба на сила освен во самоодрбрана и одбрана на мандатот[footnoteRef:51]. Овие принципи се меѓусебно поврзани и меѓусебно се дополнуваат. Важно е нивното значење и поврзаност да бидат разбрани од оние кои се вклучени во планирањето и спроведувањето на мировните операции на Обединетите нации, со цел да се применат ефективно. Разгледувајќи ги како целина, може да се каже дека претставуваат компас за практичарите на терен и во седиштето на Обединетите нации. [51: (2008) in United nations peacekeeping operations principes and guidelines. New York, USA: UN Departmet of peacekeeping operations, стp.9] 

Согласност на странките е првиот принцип на мировните операции. Мировните операции на Обединетите нации се распоредуваат со согласност на главните страни во конфликтот. Прифаќањето на мировната операција на двете страни им дава на ОН слобода на дејствување, и политичко и физичко, за извршување на своите задолжени задачи.[footnoteRef:52] Доколку не постои согласност од двете страни,  учесниците во мировната операција може да се сфатат како страна во конфликтот, што не е во согласност со причината за воспоставување на мировната операција.   [52: Principles of Peacekeeping Peacekeeping, United Nations. United Nations. Достапно на: https://peacekeeping.un.org/en/principles-of-peacekeeping  ] 

	Непристрасноста е клучна за одржување на согласноста на страните во конфликтот за спроведување на мирвонатаоперација.[footnoteRef:53] Мировниците треба да бидат непристрасни во односот со страните во конфликтот, но не треба да ги одобрува дејствијата на страните кои ги прекршуваат обврските на мировниот процес или меѓународните норми и принципи што ги поддржува мировната операција на Обединетите нации. [53: Principles of Peacekeeping Peacekeeping, United Nations. United Nations. Достапно на: https://peacekeeping.un.org/en/principles-of-peacekeeping  ] 

Неупотреба на сила освен во самоодбрана или одбрана на мандатот е третиот принцип на мировните операции. Овој принцип датира од 1956 година кога е воспоставена првата вооружена мировна операција.[footnoteRef:54]Општо познато е дека мировниците може да употребат воена сила со овластување од Советот за безбедност, во самоодбрана и одбрана на мандатот. Мировната операција на ОН треба да користи воена сила само како последна мерка за зачувување на меѓународниот мир и безбедност. [54: Ibid] 

[bookmark: _Toc128764290]Релацијата помеѓу Обединетите нации и НАТО во мировните операции

Со цел да се разбере и да се добрие подобра слика која е основата за предводење на мировна операција од страна на најголемиот воено-политички сојуз – НАТО со мандат од Обединетите нации, неопходно е да се разгледа каква е релацијата помеѓу ОН и НАТО во мировните операции.
Основачкиот документ на НАТО на неколку места се однесува на Советот за безбедност на ОН и Повелбата на ОН, покажувајќи ја посветеноста на основачките членки на принципите на Обединетите нации. Одредени земји - основачи дури предложија НАТО да се дефинира како „регионален аранжман“ во однос на Поглавјето VIII од Повелбата на ОН. Според Поглавјето VIII[footnoteRef:55] од Повелбата на ОН, Советот за безбедност на ОН може да ги користи таквите аранжмани или агенции за извршни дејствија под негова надлежност. Меѓутоа, оваа сугестија беше отфрлена, оставајќи го само членот 51 од Повелбата на ОН како основа за воени дејствија на НАТО според член 5 од Договорот од Вашингтон. НАТО не се сметаше за организација што ќе се користи за спроведување на мерките преземени од Советот за безбедност на ОН во согласност со Повелбата на ОН. [55: United Nations charter (full text), United Nations. United Nations. Достапно на: https://www.un.org/en/about-us/un-charter/full-text] 

Перцепцијата дека НАТО не може да биде средство за спроведување на мандатите на Советот за безбедност на ОН, се промени по падот на Советскиот Сојуз, кога почна да се појавува институционализирана врска меѓу НАТО и ОН. Обединетите нации беа вклучени во мировните операции од 1956 година и забележаа огромно зголемување на мисиите по 1989 година. Овие операции беа целосно спроведени под команда и контрола на ОН, без учество на која било друга меѓународна организација. Само од земјите-членки се бараше да обезбедат персонал и средства за извршување на мировните операции предводени од ОН. 
Со зголемената побарувачка за воспоставување на мировни операции, ОН бараа од водечките нации и меѓународните организации да преземат дел од товарот за планирање и водење мировни операции. НАТО стана важен партнер за ОН бидејќи на ОН им недостигаа ресурси за спроведување на мерките за спроведување на мирот. 
Важен аспект што го дефинира односот помеѓу ОН и НАТО, во контекст на мировните операции е деталното упатство дадено од Советот за безбедност на ОН во однос на мандатот и целите што треба да се постигнат со конкретна мировна операција. Советот за безбедност на ОН може да ги овласти земјите-членки или меѓународните организации да спроведат одреден мандат. Во претходните резолуции на Советот за безбедност на ОН, овој мандат содржеше детални насоки за тоа како требаше да се постигнат целите на операцијата. 
Поновите резолуции на Советот за безбедност на ОН даваат дискреционо овластување на нарачаниот субјект да одлучува за тоа како ќе ги постигне целите, во основа овластувајќи „да ги преземе сите неопходни мерки“[footnoteRef:56] за исполнување на мандатот. Советот за безбедност не наметнува специфичен команден однос или хиерархија помеѓу ОН и мандатниот ентитет, но во одредени ситуации бара од државите или меѓународните организации да се координираат со Генералниот секретар на ОН за мерките преземени за спроведување на мандатот или за да известуваат за напредокот на операцијата периодично. [56: Резолуција 1386(2001) на Советот на безбедност] 

НАТО и ОН мошне успешно соработуваа за време на операциите на Балканот. Првично, НАТО го спроведе ембаргото на Советот за безбедност на ОН за оружје во Јадранското Море и зоната на забранети летови над Босна и Херцеговина. Соработката се интензивираше кога Алијансата обезбеди воздушна поддршка на Заштитните сили на Обединетите нации или УНПРОФОР. Политички различните ставови меѓу ОН и НАТО за воздушната поддршка на УНПРОФОР резултираа со временско задоцнување во донесувањето на одлуките или воопшто не резултираа со одлуки. Овие пропусти доведоа до тоа идните операции на овие две меѓународни организации да бидат независни едни од други. 
По овој заклучок операциите на НАТО и операциите на ОН во истата област имаа различни мандати, задачи и командна структура. 
Понатаму во 2005 година, Алијансата предложи рамковен договор со ОН за да се создаде поструктуиран однос меѓу двете организации. Во септември 2008 година, овој предлог резултираше со Заедничка декларација меѓу ОН и НАТО[footnoteRef:57] за нивната меѓусебна соработка, особено на полето на размена на информации и оперативна координација и поддршка. Во ставот 4 од Декларацијата се утврдува дека: [57: Joint declaration on UN/NATO secretariat cooperation (2008). Достапно на: https://www.ipinst.org/wp-content/uploads/2010/12/pdfs_un_nato_jointdeclaration_lisbon2010.pdf .] 


       „Разбирајќи дека оваа рамка треба да биде флексибилна и да се развива со текот на времето, се согласуваме понатаму да ја развиваме соработката меѓу нашите организации за прашања од заеднички интерес, но не ограничувајќи се на, комуникација и споделување информации, вклучително и за прашања кои се однесуваат на заштитата на цивилното население; градење капацитети, обука и вежби; научени лекции, планирање и поддршка за непредвидени ситуации; и оперативна координација и поддршка.“[footnoteRef:58] [58: Ibid] 

Од досега елаборираното може да се заклучи дека Советот за безбедност на Обединетите нации е единствената институција која одобрува употреба на сила за одржување или обновување на меѓународниот мир и безбедност. Резолуцијата на Советот за безбедност на ОН е правна основа за НАТО да спроведе операции за одговор на кризи кои не се од член 5, а кои вклучуваат употреба на сила. Резолуциите на Советот за безбедност на ОН ќе продолжат да управуваат со операциите на НАТО кои не се од член 5, но, Алијансата останува независна од Обединетите нации во аспектите на командување и контрола при изведувањето на мировните операции. Обединетите нации не можат да доделат мисии или задачи на персоналот на НАТО и да распоредуваат или прераспоредуваат сили, туку ова овластување ќе му биде доделено на командантот што има Оперативна команда.


[bookmark: _Toc128764291]Улогата и придонесот на Армијата на Република Северна Македонија во мисијата на НАТО – „ИСАФ“  во Авганистан 
Историјата бележи бројни примери за воспоставување на мировни операции и тоа за помош во одржувањето или пак враќањето на меѓународниот мир и безбедност во реони каде што има конфликт и заради создавање услови за нормално функционирање на институциите. По нападите на 11 септември 2001 година врз САД од страна на терористичката група Ал Каеда, предводена од Осама бин Ладен целиот свет беше шокиран. Во нападите на трговскиот центар во САД беа убиени околу 3 000 луѓе. САД побараа од талибанските власти да им го предадат организаторот на нападите, Осама бин Ладен - лидерот на Ал Каеда. Талибанските власти одбија да го екстрадираат, освен ако не им се обезбедат јасни докази за неговата вмешаност во нападите,  сметајќи  дека обвинувањата на САД не се основани врз доволно цврсти докази.[footnoteRef:59] Заради спречување Авганистан да стане безбедно засолниште и „центар за обука“ за развивање на терористичката група Ал Каеда, САД започна со офанзивни воени дејствија над Авганистан. Најпрво се користени специјални единици кои ги откриваа локациите на терористите, а потоа се изведуваа напади од воздух. [59: Тhe Guardian. 2021. Bush rejects Taliban offer to hand Bin Laden over. [online] Достапно на: https://www.theguardian.com/world/2001/oct/14/afghanistan.terrorism5 ] 

 Како последица на воените дејствија во декември 2001 година, голем број истакнати Авганистанци под покровителство на ОН се состанаа во Бон,  Германија за да го донесат планот за управување со земјата. Ова резултираше со составување на авганистанската привремена власт (Аfghan Interim Authority - АIА). Владата е составена од 30 члена, предводена од претседател, а истата беше инаугурирана на 22 декември 2001 година со шестмесечен мандат.[footnoteRef:60] Од договорот во Бон произлезе воената мисија Меѓународни сили за безбедносна помош – International  Security  Assistance  Force – ISAF, а основана од Советот за безбедност на Обединетите нации во декември 2001 година со Резолуцијата на Советот за безбедност 1386[footnoteRef:61].  [60:  Bonn Agreement. 2001. About | Bonn Agreement. [online] Достапно на: https://ihl-databases.icrc.org/ihl-nat/a24d1cf3344e99934125673e00508142/4ef7a08878a00fe5c12571140032e471/$FILE/BONN%20AGREEMENT.pdf ]  [61:  Un.org. 2021. United Nations Official Document. [online] Достапно на: https://www.un.org/ga/search/view_doc.asp?symbol=S/RES/1386(2001)] 

          Примарни цели на оваа мисија се:[footnoteRef:62]	 [62: Rs.nato.int. 2021. NATO Resolute Support | Mission. Достапно на: https://rs.nato.int/rsm/about-us/mission ] 

· да се помогне во одржувањетo на основнатa безбедност, првично во регионот на Кабул и неговото опкружување;
· да им се даде помош на авганистанските преодни власти во изградбата на националните безбедносни структури (институции);
·  да се асистира во реконструкцијата на државата;
· да се помогне да се оспособат и да се обучат новите Авганистански национални безбедносни сили (Авганистанската национална полиција и Авганистанската национална армија).
Од почетокот па сѐ до 11 август 2003 година мисијата беше предводена од ОН и меѓународните сили за безбедносна помош беа распоредени околу главниот град Кабул. „Оваа мировна операција најпрво беше предводена од Обединетото Кралство, а потоа од Турција. Германија и Холандија заеднички го презедоа раководството во февруари 2003 година и тогаш побараа поддршка од НАТО. “[footnoteRef:63]  На барање на Советот за безбедност и владата на Исламската Република Авганистан, Командата на „ИСАФ“ ја презеде НАТО.[footnoteRef:64] Веднаш по преземањето на командата беше донесена и резолуција на Советот за безбедност 1510 на 13 октомври 2003 година. Во оваа резолуција беше наведено дека „тогашната ситуација во Авганистан сеуште претставува закана по меѓународниот мир и безбедност.“[footnoteRef:65] Поради тоа, донесена е одлука за проширување на мисијата на целата територија на Исламската Република Авганистан.   [63: NATO (2006). NATO Handbook. NATO. Достапно на: https://www.nato.int/docu/handbook/2006/hb-en-2006.pdf ]  [64:  Nato.int. 2021. NATO Update: NATO take on Afghanistan mission - 11 Aug 2003. [online] Достапно на: https://www.nato.int/docu/update/2003/08-august/e0811a.htm]  [65: Совет за безбедност на ОН : Резолуција 1510 (2003). Достапно на: http://www.securitycouncilreport.org/atf/cf/%7B65BFCF9B-6D27-4E9C-8CD3-CF6E4FF96FF9%7D/Afgh%20SRES1510.pdf  ] 

        Проширувањето на мисијата беше изведено во четири фази. Првата фаза беше завршена во октомври 2004 година со проширување на север. Во септември 2005 година беше завршена и втората фаза со проширувањето на запад. На 31 јули 2006 година заврши и третата фаза, односно проширувањето кон југ, а четвртата фаза заврши на 5 октомври 2006 година кога заврши проширувањето на мисијата на целата територија на Авганистан.[footnoteRef:66]  [66: Nato.int.2008. ISAF Key Fact and Figures Placemat. Достапно на: https://www.nato.int/isaf/placemats_archive/2008-02-06-ISAF-Placemat.pdf] 

[image: ]
Слика 1. Фази на проширување на мировната операција „ИСАФ“
Во извршувањето на оваа мисија учестваат 130,000 војници од 51 НАТО и партнерски земји.[footnoteRef:67] [67: NATO. 2021. ISAF's mission in Afghanistan (2001-2014) (Archived). Достапно на: https://www.nato.int/cps/en/natohq/topics_69366.htm] 

[bookmark: _Toc128764292]Вклучување на Армијата на Република Северна Македонија во мировната операција „ИСАФ“
Тргнувајќи од стратешката определба за зачленување во НАТО со политичкиот консензус на сите политички субјекти во земјата, како и на целокупната македонска јавноста, Собранието на Република Македонија во јули 2002 година ја донесе првата Одлука за учество во мисијата „ИСАФ“, со што ја потврди својата политичка волја и способност за придонес во меѓународната безбедност. „Потпирајќи се на Резолуцијата на Советот за безбедност на ОН број 1413 и Меморандумот за разбирање со Република Турција на 7 август 2002, за првпат, Армијата на Република Македонија упатува два штабни офицери во состав на турскиот контигент од Мултинационалната бригада и Штабот на силите на „ИСАФ“ во Кабул – Авганистан.“[footnoteRef:68] Првите учесници во мировната операција „ИСАФ“ со нивното искуство и соодветната претходна подготовка во Анкара, Република Турција го трасираа патот за идните припадници на Армијата кои земаа учество во оваа мировна операција. „Во мисија беа до 27 декември 2002 година, кога е извршена замена на нашите штабни офицери во „ИСАФ“ со нови штабни офицери.“[footnoteRef:69]  [68:  Р, Ш. (2012) “Први воини на мирот од Македонија беа штабните офицери и контигентите на ниво одделение,” Штит - посебно издание, декември, стр. 22.]  [69:  Ibid] 

        Посветеноста на Република Македонија кон стратешката определба за полноправно членство во Алијансата и решителноста да се вклучи во меѓународната борба против тероризмот може да се забележи по испраќањето на единици во мировната операција на НАТО – „ИСАФ“. „Собранитето на Република Македонија, во јануари 2003 година, ја донесе третата одлука или прва одлука за упатување на првата единица на АРМ во мировна мисија. Во периодот од февруари до август 2003 година, од составот на 2. пешадиска бригада „леопарди“ е подготвено и испратено првото пешадиско одделение како дел од германскиот контигент на Мултинационалната бригада – Кабул – „ИСАФ“.“[footnoteRef:70] Иако малкубројни, сепак, рамо до рамо со припадниците од германскиот контигент извршуваа „неколку главни задачи, како што се обезбедување на главната капија во кампот, со контрола на влез и излез на цивилните и воените моторни возила, извршување на различни патроли со германскиот контигент и затварање на правецот на движење и организација на контролно-пропусна станица, при што се почитуваа стандардните оперативни процедури“[footnoteRef:71]. Успешното извршување на овие задачи, значи и стекнување со знаења, извежбување и успешно применување на НАТО стандардно – оперативните процедури по кои работеа нашите припадници при извршување на мисијата.  [70:  Ibid]  [71:  Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.30.] 

[bookmark: _Toc128764293]Вид, големина и состав на единиците на македонските контингенти кои учествуваа во мировната мисија „ИСАФ“
Во оваа мисија учества и Армијата на Република Македонија од 2002 година па се до самиот крај на мисијата, односно декември 2014 година. „Меорорандумот за разбирање помеѓу Министерството за одбрана на Република Македонија и Министерството за одбрана на Обединетото Кралство, Техничкиот договор со Министерството за одбрана на Сојузна Република Германија, Договорот за билатерална соработка со Кралството Норвешка и Меморандумот за разбирање за Регионалната команда „Север““[footnoteRef:72] овозможија активно учество на единиците на нашата Армија во обезбедувањето и градењето на мирот во Авганистан во состав на мултинационалните единици. Учеството во Меѓународните безбедносни сили за поддршка во Авганистан претставува важен чин на транзицијата на Република Македонија, од земја-корисник на безбедноста во земја-извозник на безбедноста преку придонесот во меѓународните операции[footnoteRef:73]. Во мисијата „ИСАФ“ во Авганистан во текот на своето 12-годишно искуство, АРМ учествуваше со единици во различни состави (сили за обезбедување, тимови за менторирање и врски (ОМЛТ), медицински тимови, старешини за обука на авганистанските безбедносни сили и со штабни офицери во штабот на мисијата)[footnoteRef:74]. [72: Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.27]  [73: Ibid,стр.23]  [74:  Ibid,стр.27 ] 

      Попрецизно, Армијата на Репбулика Македонија својот допринос во меѓународната операција на НАТО во борбата против тероризмот – „ИСАФ“  го изрази  преку следните ротации на контингенти:
· две ротации со по два штабни офицери во периодот 2002/2003 година;
· три ротации на контингенти со јачина од пешадиско одделение во периодот од 2003/2004 година;
· пет ротации на контингенти со јачина од пешадиски вод во периодот 2005/2007 година;
· седуманесет ротации на контингенти со јачина од една механизирана пешадиска чета во периодот од 2006/2014 година;
· еден дополнителен контингент во состав на наменските сили ФЕНИКС со јачина од два вода во 2010 година;
· четири ротации на тимот за менторирање ОМЛТ-1 во состав од двајца старешини во периодот од 2008/2011 година;
· три ротации на тимот за менторирање ОМЛТ-2 во состав од тројца старешини во периодот 2009/2011 година;
· четири ротации на тимот за менторирање ОМЛТ-3 во состав од петмина старешини во периодот од јануари 2011 до јули 2014 година;
· медицински тимови во полски болници и хируршки тимови во периодот од 2005/2012 година[footnoteRef:75]. [75: Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.28] 

[bookmark: _Toc128764294]Контигенти на ниво чета
Придонесот на Армијата на Република Македонија не запира „Собранието на Република Македонија во јули 2003 година ја донесе четвртата одлука (или втора)  за упатување на единица на АРМ во мирвоната мисија „ИСАФ“-4“[footnoteRef:76] и оваа ротација беше составена од припадници од 2. Пешадиска бригада -„леопарди“. Понатаму, како што се прошируваше операцијата низ цела територија, имаше се поголема потреба од зголемување на персоналот на секои шест месеци беше упатувано по едно пешадиско одделение „до испраќањето на првата единица на ниво на чета составена од штипските „скорпии“ во јуни 2006 година“[footnoteRef:77]. Првата поголема единица – чета во својот состав имаше „шест офицери, петнаесет подофицери и шеесет и девет војници“[footnoteRef:78], односно деведесет припадници.  [76: Ш, Р. (2012) “Првите воини на мирот од Македонија беа штабните офицери и контингентите на ниво на одделение” Штит - посебно издание, декември, стр. 23]  [77: Ibid]  [78: Ш, Р. (2012) “Мисијата “ИСАФ“ во Авганистан на ниво чета,” Штит - посебно издание, декември, стр.33] 

          Македонската чета беше директно потчинета на Борбената група „Исток“, чиј командант беше британски старешина. Заедно со уште една британска Чета за заштита на силите извршуваа исти задачи. „Главната мисија на механизираната пешадиска чета во „ИСАФ“ беше извршување на физичко обезбедување, односно заштита на силите на Командата и на Главниот штаб во Кабул, преку обезбедување на влезните капии, периметарот на кампот и патролирање во зоната на одговорност околу базата.“[footnoteRef:79] Од доделената мисија нашите припадници да ја обезбедуваат Главниот штаб на „ИСАФ“ во Кабул, може да се забележи големата доверба на НАТО во нашата армија, што секако нашите припадници ја оправдаа. Тоа го постигнаа со успешното извршување на широкиот дијапазон на задачи, како што се: [79: Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.31] 

· Воспоставување и обезбедување на истурена оперативна база FOB (Forward Operation Base) „Hawkeye“ –Соколово око во реонот Суроби, кој се наоѓа на 70км од градот Кабул;
· Патролирање во реонот на Суроби и обезбедување на хидроцентралите „Наглу“ и „Сименс“, кои снабдуваат околу 80% од електричната енергија на градот Кабул;
· Спроведување на донации преку цивилно – воена соработка во долината Јагдалег во реонот на Суроби;
· Спроведување на заеднички патроли со сили од составот на германската чета во полициските области во реонот на одговорност и Кхак-е Џабар;
· Обезбедување на ЕОД – тимовите при процесот на уништување на неексплодирани експлозивни средства;
· Целосно обезбедување на Командата на „ИСАФ“ (внатрешно и надворешно);
· Спроведување на патроли, пеш и со моторни возила во полициската област која е во зона на одговорност;
· Постојана готовност на Силите за брза интервенција QRF (Quick Reaction Forces) за интервенција во полициските области во реонот на одговорност.[footnoteRef:80] [80: Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.33.] 

          Со цел да се разбере под какви околности нашите припадници ги извршуваа овие задачи, не може, а да не се спомене дека „самоубиствените напади од само еден или два во 2002 – 2003 година се зголемија на 140 до 2007 година, помеѓу 2005 и 2006 година бројот на далечински активирани бомбашки напади се зголеми двојно од 530 на 1297, а бројот на вооружени напади се зголеми речиси тројно од 1347 на 3824. Исто така околу 4000- 4400 авганистанци, цивили и воен персонал, загинаа во 2006 година“[footnoteRef:81]  [81: Bird, T. and Marshall, A. (2011) Afghanistan: How the West Lost Its Way. New Haven and London: Yale University Press. ] 

         „Во самоубиствен напад со автомобил – бомба во близина на влезот на американската амбасада во Кабул, на 27 ноември 2008 година, загинаа 4 лица, а најмалку 18 беа повредени.“[footnoteRef:82] Бидејќи амбасадата се наоѓала во зоната на одговорност на нашите припадници, по добиената информација „веднаш биле активирани силите за брза реакција и со два оклопни транспортери „хермелин“ на македонскиот контингент, со своите посади, први пристиганле на местото на експлозијата“[footnoteRef:83]. По пристигањето на местото на експлозијата постапиле согласно стандардно оперативните процедури за таков вид на настани. Припадниците на нашата армија кои во тој момент биле на должност и реагирале за спроведување на стандардно оперативната процедура, подоцна во јануари 2009 година, непосредно пред заминувањето од Кабул, „биле на срдечен прием во Американската амбасада каде што им се доделени медалите за посветеност и пожртвуваност за извршувањето на задачите во состав на мисијата.“[footnoteRef:84] [82: Suicide bomber attacks US Embassy in Kabul (2008) The Guardian. Guardian News and Media. Достапно на:
https://www.theguardian.com/world/2008/nov/27/afghanistan-terrorism ]  [83: Митрев, С.,Василевски, М.(2012) “Високопрофесионални и успешни воини на мирот со нашите мировници и најдобри амбасадори на мирот на Република Македонија,” Штит - посебно издание, декември, стр. 27]  [84:  Ibid] 

         За овој придонес во меѓународната борба против тероризмот „ сите учесници во мисијата „ИСАФ-9“, од Министерството за одбрана, се наградени со парична награда од 1,200 американски долари“[footnoteRef:85], а не изостана и „пофалницата од највисоките претпоставени старешини од Главната команда на „ИСАФ“ во Авганисан“[footnoteRef:86]. [85:  Р, Ш. (2012) “Мисијата “ИСАФ“ во Авганистан на ниво чета,” Штит - посебно издание, декември, стр.33 ]  [86:  Ibid] 

        Следната ротација на „четата за обезбедување на Командата на „ИСАФ“, нашата Армија го зголеми бројот на персонал од 90 на 127 учесници, а од јануари 2008 година испрати и тројца штабни офицери во Командата на „ИСАФ“ во Кабул.“[footnoteRef:87] Понатаму се „до декември 2014 година се направени вкупно седумнаесет ротации на контигенти со јачина од една механизирана пешадиска чета.“[footnoteRef:88] Нашите припадници кои беа дел од механизираните пешадиски чети, својот придонес во извршувањето на мировната операција „ИСАФ“ го дадоа преку „внатрешно, периметарско и надворешно обезбедување на Главната команда на „ИСАФ“, како што се:[footnoteRef:89] [87:  Ibid ]  [88:  Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.21]  [89:  Ibid] 

· Обезбедување на влезните и излезните врати на базата;
· Обезбедување на надворешниот периметар и на околината на базата од утврдени набљудувачко – стражарските кули кои популарно беа наречени „сангари“;
· Патролирање во зоната на одговорност (периметар – патроли), околу базата и до контролните точки пред Амбасадата на САД и кампот на армијата на САД – „Егерс“;
· Обезбедување готовност на силите за брза реакција, првично наменети за реакција во базата, но и надвор за време на упатување на патролата или по посебна наредба;
· Контрола на влез на лица кои се движат пешки и со моторни возила на главната капија на базата;
· Контрола на влезот и излезот на комерцијални и вонгабаритни возила на задната капија во базата;
· Обезбедување на класифицираните зони во Главната команда на „ИСАФ“;
· Обезбедување на пријавниците на објектите во командата и ескортирање на лица;
· Асистирање на интернационалната воена полиција при претрес и ескоритрање на локални жители во текот на приложувањето на документи за работа и нивно интервјуирање;
· Обезбедување на инженериската единица од составот на Групата за поддршка на базата при работа на проекти за подобрување на безбедноста на базата преку воспоставување патни блокади и одржување на контролна точка на местото за работа;
· Обезбедување на конференции и настани на високо ниво кои се организираа и реализираа во објектите на базата на Главната команда на „ИСАФ“;
· Обезбедување приеми на високи делегации од странство и на претставници од Владата на Исламската Република Авганистан во Главната команда на „ИСАФ“;
· Обезбедување на хелиодромот во базата при слетување и полетување на хеликоптери;
· Обезбедување на активностите од цивилно – воена соработка и градење доверба со локалното население на т.н. „петочен пазар“, организиран на стадионот во непосредна близина на базата и т.н. „женски пазар“, организиран во објектот „Милано“ секоја прва сабота во месецот;
· Ескортирање на локални работници и чистачи за време на нивната работа во класифицираните зони;
· Реализација на вежби на групата за поддршка на базата по најверојатните сценарија за загрозување на базата со ангажирање на персоналот од силите за брза реакција од составот на четата.
      Една од посериозните закани со кои се соочија нашите припадници за време на извршувањето на задачите беше самоубиствениот напад со активирање на автомобил – бомба пред главната команда на „ИСАФ“ во Кабул на 15 август 2009 година. При овој напад загинаа 7 лица, а 91 лице бeа повредени.[footnoteRef:90] Немаше загинати припадници на меѓународните сили, а само „четворица припадница од нашата армија беа полесно повредени додека ја обезбедувале главната капија на Главната команда на „ИСАФ“ во Кабул“[footnoteRef:91].  [90:  Gall, C. and Rahimi, S. (2009) Bomb kills 7 near NATO's Afghan headquarters , The New York Times. The New York Times. Достапно на:  https://www.nytimes.com/2009/08/16/world/asia/16afghan.html  ]  [91: (2009)Македонските војници се добро,Тime.мк. Достапно на: https://time.mk/arhiva/?d1=01&m1=01&y1=1991&d2=31&m2=12&y2=2012&all=0&a1=1&fulltext=2&timeup=2&show=1&q=%D0%BC%D0%B0%D0%BA%D0%B5%D0%B4%D0%BE%D0%BD%D1%81%D0%BA%D0%B8%20%D0%B2%D0%BE%D1%98%D0%BD%D0%B8%D1%86%D0%B8%20%D0%B2%D0%BE%20%D0%BA%D0%B0%D0%B1%D1%83%D0%BB%20%D1%81%D0%B5%20%D0%B4%D0%BE%D0%B1%D1%80%D0%BE&read=3c5194b56d63aab ] 

        Исто така, на 11 септември 2011 година, вооружени лица пукаа од деветкатна зграда во изградба на плоштадот Абдул Хак, која е на оддалеченост од околу 300м од Амбасадата на САД и Главната команда на „ИСАФ“.[footnoteRef:92] Македонските војници, како што е наведено погоре задолжени за безбедноста на седиштето на Главната команда на „ИСАФ“, заедно со американските војници беа мировните сили кои успешно го одбија нападот. При што уште еднаш покажаа дека се рамноправен партнер на Аијансата во борбата против тероризмот, изградбата на мирот, демократијата и безбедноста на Авганистан. [92:  Wires, N. (2011) NATO, Afghan Army retaliate against Bold Taliban attack, France 24. France 24. Достапно на: https://www.france24.com/en/20110913-afghanistan-nato-kabul-forces-taliban-attack-isaf-embassy ] 

[bookmark: _Toc128764295]Сили за задача -  ФЕНИКС
Согласно сите релевантни резолуции на Советот за безбедност на ОН, главна улога на „ИСАФ“ е да помогне на авганистанската влада во воспоставувањето на безбедна и стабилна средина. За таа цел, силите на „ИСАФ“ спроведуваа операции за безбедност и стабилност низ целата територија на Авганистан заедно со авганистанските национални безбедносни сили. Исто така „ИСАФ“ силите беа директно вклучени во развојот на авганистанската национална армија преку соодветни обуки. Сето ова беше од големо значење за значително зголемување на капацитетите на авганистанските безбедносни сили со цел постепено да ја преземат водечката одговорност за безбедноста. За таа цел, Република Македонија упати еден дополнителен контингент во состав на силите за задача „Феникс“, со јачина од два вода, во март 2010 до октомври 2010 година да придонесе во извршувањето на мировната операција „ИСАФ“.  Мировната операција на силите за задача „Феникс“ беше исклучително сложена мисија, која бараше претходни подготовки. Заедничките претходни подготовки на нашите припадници на Армијата и  припадниците на Националната гарда на Вермонт, во Република Македонија и САД, одиграа голема улога за успешно извршување на задачите. Може да се каже дека „Феникс“ – составот на мировната операција „ИСАФ“ е оперативно најкомплексната задача која им е доверена на нашите припадници. „Македонскиот контингент беше во состав на 86. пешадиска бригада борбен тим (86th Infantry Brigade Combat Team) на Националната гарда на Вермонт – САД, изведуваше операции во зоната на одговорност, со цел стабилизација и безбедност на Авганистан во склоп на меѓународните коалициски сили.“[footnoteRef:93] Контингентот броеше „79 припадници од Полкот за специјални операции (пСО) и на Баталјонот на Воената полиција (бнВП).“[footnoteRef:94] „Феникс“ силите беа сместени во провинцијата Парван во авиобазата „Баграм“.[footnoteRef:95] [93:  Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.43]  [94:  Ibid]  [95:  Митрев, С.,Василевски, М. (2012) “Високопрофесионални и успешни воини на мирот со нашите мировници и најдобри амбасадори на мирот на Република Македонија,” Штит - посебно издание, декември, стр. 29] 

         Припадниците на македонската армија, заедно со припадниците на Националната гарда на Вермонт во мисијата „Феникс“ извршуваа сложени и деликатни задачи кои се состоеа од:[footnoteRef:96] [96:  Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.44] 

· Борбено патролирање пеш и со моторни возила, со цел да се прикаже присуство на сили во областа;
· Извршување на специјални и специфични извидувачки и снајпер операции;
· Обезбедување на конвои во зоната на одговорност;
· Кордон и претрес;
· Сили за брза реакција и 
· Цивилно воена соработка.
             Со борбените дејства  во доделената зона на одговорност коалициските сили од составот на „Феникс“ успеаа  „да ги намалат нападите во главниот град – Кабул за 90%“[footnoteRef:97]  Сите припадници на македонската армија кои учествуваа во мисијата „Феникс“ се одликувани со „НАТО/ИСАФ“ медал и признанија, кои се уште еден показател дека македонската армија со учеството и придонесот во мировните операции е достојна за членството во НАТО. [97: Митрев, С.,Василевски, М.(2012) “Високопрофесионални и успешни воини на мирот со нашите мировници и најдобри амбасадори на мирот на Република Македонија,” Штит - посебно издание, декември, стр. 29] 

[bookmark: _Toc128764296]Оперативни тимови за менторирање и врски  (ОМЛ- тимови)

Покрај учеството во мировната операција „ИСАФ“ со сили за заштита на Главната команда на „ИСАФ“  и „Феникс “ силите, Армијата на Република Македонија учествуваше и со тимови за менторирање и врски – ОМЛ – тимови (Operational Mentor and Liaision Team OMLT). Овие тимови се многу важен сегмент од придонесот за развој  на Авганистанската национална армија (АНА). „Тие обезбедуваа обука и менторство на АНА. Исто така, служеа како врска помеѓу АНА и силите на „ИСАФ“, со координирање на планирање на активностите и обезбедување дека единиците на АНА ја добиваат потребната поддршка (вклучувајќи блиска воздушна поддршка, евакуација на жртви и медицинска евакуација)“[footnoteRef:98]. Нашата Армија својот придонес за развој на АНА преку ОМЛ – тимовите го даде во периодот од 2008 па се до крајот на мировната операција „ИСАФ“ 2014 година. Во овој период македонската армија упати три ОМЛ- тимови и тоа: [98: Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.45] 

· ОМЛТ 1. Овој тим беше составен од „офицер за врски и подофицер за врски. Мисијата на ОМЛТ на македонскиот контингент беше реализирана во периодот од 22.03-25.09.2008 година. Тимот беше ангажиран во периодот од март 2008 година до јануари 2011 година со ротација од 6 месеци. Основна мисија на тимот беше менторирање во секцијата С-6 во 1.АНА бригада во 209.АНА – корпус во кампот „Mike Spann“ во Мазар е Шариф.“[footnoteRef:99] [99: Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.46] 

· ОМЛТ 2. Во составот на овој тим имаше „ офицер за разузнавање, офицер за огнена поддршка и подофицер за персонал, во периодот од јануари 2009 до јули 2010 година во рамките на бригадниот ОМЛТ на 2.бригада на 209. Корпус на АНА во Кундуз, во Регионалната Команда Север“[footnoteRef:100].Како и претходниот тим и овој тим се ротираше на шест месеци.  [100:  Ibid, стр.47] 

· ОМЛТ 3. Овој тим во својот состав имаше „офицер за врски, подофицер за врски, офицер за разузнавање, офицер за огнена поддршка и подофицер за персонал во рамките на бриганиот ОМЛТ на 3. Бригада на 209.корпус на АНА во Мазар е Шариф. Тимот се ангажираше во периодот од јануари 2011 до јули 2014 година“[footnoteRef:101] со ротација на шест месеци. [101:  Ibid] 

        Учеството на македонската армија во процесот на обука и развој на АНА е од големо значење, бидејќи со својот придонес нашата армија директно учествуваше во глобалната борба против тероризмот, односно обучена АНА значеше и спречување Авганистан повторно да стане засолниште и обучен центар на терористи.
Во периодот од 2002 до 2015 година, околу 3000 припадници на Армијата беа дел од силите „ИСАФ“, на различни позиции и со различни задачи. Додека „дома“ во тек беа трансформации на Армијата, залагања за одржување и подигање на нивото на обученост за постигнување на интероперабилност со НАТО сојузот, оценувања на борбената готовност кои ги спроведуваа НАТО комисии со цел утврдување на нивото на обученост, нашите припадници работеа во интернационална средина, со полноправни членки на НАТО, и придонесуваа за постигнување на целите на мировните операции. Придонесот на Армијата на Република Македонија беше на исто рамниште со придонесот на рамноправните членки на НАТО сојузот па дури и поголем, бидејќи „Република Македонија беше еден од најголемите придонесувачи во мировната операција „ИСАФ“ по глава на жител“[footnoteRef:102]. Нашите припадници работеа како штабни офицери, припадници на единици за обезбедување на главната команда, инструктори во тимови за менторирање, беа дел и од медицински и хируршки тимови, а свој придонес дадоа и специјалните единици, кои работеа заедно со припадниците на Националната гарда на Вермонт, во здружени тимови.  [102:  Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.75] 



[bookmark: _Toc128764297]Улогата и придонесот на Армијата на Република Северна Македонија во мисијата на НАТО – „Одлучна поддршка“ во Авганистан 
На мировната операција на НАТО - „Одлучна поддршка“ во Авганистан и претходеше потпишување на договори и покана за отпочнување на мировна операција. „На  30 септември 2014 година беше потпишан Договорот за безбедносна и одбранбена соработка – Билатерален безбдносен договор помеѓу Соединетите Американски Држави и Исламската Република Авганистан, поздравувајќи го потпишувањето на Договорот за статусот на силите помеѓу Исламската Република Авганистан и НАТО на 30 септември 2014 година“[footnoteRef:103]. „Договорот за статус на силите беше ратификуван од авганистанскиот парламент на 27 ноември 2014 година.“[footnoteRef:104] Овој договор ги дефинира правата и условите под кои НАТО силите ќе бидат распоредени, како и активностите за кои се авторизирани да ги извршуваат. Мисијата беше поддржана со Резолуцијата 2189 на Советот за безбедност на Обединетите нации, усвоена на 12 декември 2014 година. Мировната операција  „Одлучна поддршка“ беше предводена од НАТО, а со цел: обука, советување и помош на Авганистан во развивањето на капацитети за одбрана на државата, одржливи капацитети за заштита на граѓаните, а во согласност со принципите на ефикасно владеење и владеење на правото. Истата е отпочната на 01 Јануари 2015 година, последователно на мировната операција „ИСАФ“.  [103: Совет за безбедност (2014) Резолуција 2189, Обединети нации. Достапно на: Resolution 2189 (unscr.com)]  [104: NATO (2015). Resolute Support Mission:Key Facts and Figures. Достапно на: Slide 1 (nato.int)] 

„На 15 декември 2014 година македонската Влада и Собрание усвоија одлука за испраќање на 38 припадници на Армијата на Република Македонија во мировната операција „Одлучна поддршка“ во Авганистан“[footnoteRef:105], како продолжение на 12 годишното учество во мировната операција „ИСАФ“. Согласно одлуката на Владата и Собранието на Република Македонија во операцијата „Одлучна поддршка“ „на 27 декември 2014 година“[footnoteRef:106] беа упатени „20 старешини и професионални војници кои имаа задача заедно со припадниците на армијата на САД да ја обезбедуваат командата на мисијата „Одлучна поддршка“ во Кабул, Авганистан“[footnoteRef:107], исто така во оваа мировна операција во првата ротација на македонскиот контингент беа упатени и „5 старешини во рамки на германскиот контингент во Командата Север и 13 старешини во рамки на турскиот контингент во Командата на Кабул“[footnoteRef:108]. [105: Радио Слободна Европа (2014). АРМ ќе учествува и во операцијата „“Одлучна поддршка““ во Авганистан. Достапно на: АРМ ќе учествува и во операцијата „“Одлучна поддршка““ во Авганистан (slobodnaevropa.mk)]  [106: Свечено испратен контингентот на АРМ во мисијата „“Одлучна поддршка““ во Авганистан (2014) mil.mk. Достапно на: https://mil.mk/general-staff/svecheno-ispraten-kontingentot-na-arm-vo-misijata-odluchna-poddrshka-vo-avganistan/?lang=en  ]  [107:  Пригодна церемонија во Здружената Оперативна Команда по повод упатување (2014) mil.mk. Достапно на: https://mil.mk/komanda-za-operacii/prigodna-ceremonija-vo-zdruzhenata-operativna-komanda-po-povod-upatuvanje-na-prvata-rotacija-na-mirovnici-vo-sostav-na-silite-za-obezbeduvanje-na-komandata-vo-misijata-odluchna-poddrshka/ ]  [108:  Ibid] 

        Секојденвните задачи кои ги извршуваа нашите припадници во мировната операција како дел од мултинационалната чета за обезбедување на Главната команда на „Одлучна поддршка“ се:[footnoteRef:109] [109:  Интервју со припадник на Армијата на Република Северна Македонија – учесник во мировната операција „Одлучна поддршка“] 

· Внатрешно обезбедување на базата и ескортирање на лицата од капија, кои влегуваат во класифицираните зони;
· Патролирање низ базата;
· Внатрешно обезбедување на базата при одржување на поголеми настани.
         Нашите припадници кои беа во состав на мултинационалната чета за заштита на главната команда покрај реализацијата на секојденвните задачи во континуитет учествуваа и во вежбовните активности заедно со припадниците од другите контингенти, се со цел извежбување на процедурите за заштита на Главната команда. Дел од вежбовните активности со мултинационалните сили беа: „извежбување на постапките и процедурите за заштита на главната команда, како што се постапки при случаи на масивно повредени, пружање на прва помош и самозаштита при напад“[footnoteRef:110], како и сите можни сценарија за напад на Главната команда. [110: Од активностите на припадниците на Армијата на Република Македонија во мисијата „Одлучна поддршка“ во Авганистан (2015) mil.mk. Достапно на: https://mil.mk/komanda-za-operacii/od-aktivnostite-na-pripadnicite-na-armijata-na-republika-makedonija-vo-misijata-odluchna-poddrshka-vo-avganistan/ ] 

      Понатаму, од почетокот на 2018 година со донесената одлука од страна на Министерството за одбрана и изгласана од Собранието, што се однесуваше на 20 проценти зголемување на учеството на припадници на нашата Армија во мировната операција „Одлучна поддршка“[footnoteRef:111], вкупниот број на припадници кои беа вклучени во водот за обезбедување, во состав на мултинацоналната чета за обезбедување на Главната команда, како и штабни старешни во регионалната команда во Кабул и регионална команда – Север во „декември 2018 година достигна 50 припадници“[footnoteRef:112]. [111:  АРМИЈА НА РЕПУБЛИКА СЕВЕРНА МАКЕДОНИЈА. 2021. “Одлучна поддршка“. Достапно на: http://www.arm.mil.mk/megjunarodni-operacii/odluchna-poddrshka/# ]  [112: NATO (2018) RSM Placemats Archive, Достапно на: https://www.nato.int/nato_static_fl2014/assets/pdf/pdf_2018_12/20181203_2018-12-RSM-Placemat.pdf ] 

      Во тековната 2021 година учество и придонесот на нашата Армија беше збогатен со упатување на „хируршки тим составен од 6 медицински лица во состав на полската болница со улога Роле 2 во состав на мировниот контингент на Кралството Норвешка.“[footnoteRef:113] [113:  АРМИЈА НА РЕПУБЛИКА СЕВЕРНА МАКЕДОНИЈА. 2021. “Одлучна поддршка“. Достапно на: http://www.arm.mil.mk/megjunarodni-operacii/odluchna-poddrshka/#] 

На табеларниот приказ во продолжение се прикажани бројот на примадници во одредени месеци кога е издаван НАТО документот „placemat“ – кој има за цел да обезбеди основни податоци за природата, мандатот и опесгот на мировната операција „Одлучна поддршка“. Бројот на припадници кој е наведен подолу во табелата е број на целокупно присутниот персонал во Авганистан од Армијата на Република Северна Македонија во одреден месец и година. Бројките се засноваат на информациите директо обезбедени од државата која дава придонес во мировната операција, во овој случај од Република Северна Македонја.
	Р.б
	Месец, година
	Број на припадници

	1
	Мај 2015
	38

	2
	Јуни 2015
	39

	3
	Октомври 2015
	39

	4
	Декември 2015
	39

	5
	Мај 2016
	39

	6
	Јуни 2016
	39

	7
	Јули 2016
	39

	8
	Декември 2016
	39

	9
	Јануари 2017
	39

	10
	Март 2017
	39

	11
	Мај 2017
	39

	12
	Април 2018
	39

	13
	Мај 2018
	39

	14
	Јуни 2018
	44

	15
	Јули 2018
	47

	16
	Септември 2018
	47

	17
	Ноември 2018
	47

	18
	Декември 2018
	50

	19
	Февруари 2019
	47

	20
	Март 2019
	47

	21
	Јуни 2019
	47

	22
	Октомври 2019
	47

	23
	Февруари 2020
	44

	24
	Февруари 2021
	17


Табела 1. Броен преглед на учесници во мировната операција „Одлучна поддршка“ од Армијата на Република Северна Македонија[footnoteRef:114] [114:  NATO, RSM Placemats Archive, Достапно на: https://www.nato.int/cps/en/natolive/107995.htm ] 


      Важно е да се напомене дека Република Северна Македонија  во мировната операција на НАТО „Одлучна подршка“ својот придонес го даде „во соработка со силите на САД, Република Турција, Сојузна Република Германија, како и во рамките на регионалниот придонес во А5 формат и тоа:“[footnoteRef:115] [115:  АРМИЈА НА РЕПУБЛИКА СЕВЕРНА МАКЕДОНИЈА. 2021. „Одлучна поддршка“. Достапно на: http://www.arm.mil.mk/megjunarodni-operacii/odluchna-poddrshka/# ] 

· единица за обезбедување на Командата на мисијата „Одлучна поддршка“ (во Кабул);
· штабен персонал во Командата на мисијата „Одлучна поддршка“ (во Кабул)
· штабен персонал во соработка со силите на Република Турција во Командата за обука, советување и асистенција – Главен град (во Кабул);
· штабен персонал и советници во соработка со силите на Сојузна Република Германија во Командата за обука, советување и асистенција – Север (во Мазар и Шариф), и со штабен персонал во рамките на заедничкиот контингент на САД-Јадранската повелба
· Медицински тим во состав на полската болница со улога Роле 2 во состав на мировниот контингент на Кралството Норвешка.
[bookmark: _Toc128764298]Крајот на „Одлучна поддршка“ и учество на Армијата на Република Северна Македонија во останатите мировни операции
„Во феврурари 2020 година, Соединетите Американски Држави одлучија да ги повлечат своите воени сили од Авганистан и да ги намалат од 13.000 на 8.600, како и да се повлечат од пет воени бази во рок од 135 дена (со пропорционално намалување на бројот на припадници од сојузничките сили), а целосно да ги повлечат силите на 1 мај 2021 година.“[footnoteRef:116] Согласно „одлуката од состанокот на министрите за одбрана и надворешни работи на НАТО во април 2021 година, од 1 мај 2021 започна повлекувањето на   Сојузничките сили на НАТО“.[footnoteRef:117] Последниот контингент на Република Северна Македонија своето учество и придонес во мировната операција „Одлучна поддршка“ го „заврши на 29 јуни 2021 година“[footnoteRef:118] Заклучно со овој контигент Армијата на Република Северна Македонија во мировната операција предовдена од НАТО, „Одлучна поддршка“, изврши вкупно тринаесет ротации на контингенти со вкупно приближно 500 припадници кои беа дел од овие ротации. [116: Clare Mills (2021) The withdrawal of military forces from Afghanistan and its implications for peace, House of Commons Library. Достапно на: https://researchbriefings.files.parliament.uk/documents/CBP-9241/CBP-9241.pdf ]  [117:  АРМИЈА НА РЕПУБЛИКА СЕВЕРНА МАКЕДОНИЈА. 2021. „Одлучна поддршка“.Достапно на: http://www.arm.mil.mk/megjunarodni-operacii/odluchna-poddrshka/# ]  [118:  Rfe/rl (2021) European troops return home from Afghanistan as U.S. 'days away' from completing pullout, RadioFreeEurope/RadioLiberty. Radio Free Europe / Radio Liberty. Достапно на: https://www.rferl.org/a/italy-germany-finalize-troop-withdrawal-from-afghanistan/31333480.html  ] 

Мировната операција „Одлучна поддршка“ беше продолжение на демонстрирација на обученост, храброст и истрајност при постигнувањето на интероперабилност за членство во НАТО.
Армијата на Република Северна Македонија, денес како полноправна членка на најголемиот воено – политички сојуз – НАТО, активно учествува и дава придонес во следните мировни операции: 
АЛТЕА е мировна операција „распоредена на територијата на Босна и Херцеговина од 2004 година“[footnoteRef:119]., предводена од Европската Унија. Причината за распоредување на оваа мировна операција е “да обезбеди континуирано спроведување на Дејтонскиот/ Парискиот договор и да придонесе за стварање безбедна средина“[footnoteRef:120]. Вкупно 20 земји членки на ЕУ и земји кои не се членки даваат придонес во исполнувањето на целта на оваа мировна операција. Република Северна Македонија е една од земјите која без резерва континуирано дава придонес започнувајќи од „јули 2006 година“[footnoteRef:121]. Нашата Армија, во овој период од 2006 година па до ден денес, во оваа мировна операција учествуваше со „вкупно околу 300 лица персонал“[footnoteRef:122].  Персоналот беше распореден во различни ротации и капацитети: „воздухопловен хеликоптерски деташмент, медицински тимови, штабни старешини и правни советници“[footnoteRef:123]. [119: EUFOR Bosnia-Herzegovina military Operation Althea. EUFOR BOSNIA-HERZEGOVINA Military Operation ALTHEA | EEAS Website. Достапно на: https://www.eeas.europa.eu/eufor-althea/eufor-bosnia-herzegovina-military-operation-althea_en?s=324 ]  [120: Ibid ]  [121:  mod2.АЛТЕА,mod.gov.mk.Достапно на: https://mod.gov.mk/%D0%B0%D0%BB%D1%82%D0%B5%D0%B0/ ]  [122: Ibid]  [123: Ibid] 

КФОР е НАТО предводена мировна операција,„ распоредена во 1999 година, како операција за поддршка на мирот и својот мандат го црпи од Резолуцијата 1244 на Советот за безбедност на ОН и меѓународните договори“[footnoteRef:124]. „Армијата на Република Северна Македонија во оваа операција зема учество од 01  ноември 2020 година“[footnoteRef:125], како полноправна НАТО членка. Во оваа операција нашата Армија моментално учествува со „два пешадиски вода во состав на мултинационалниот баталјон во Регионална Команда Запад извршуваат задачи во согласно дадената мисија на овој баталјон, а пред се патролирање во зоната на одговорност и физичко обезбедување на командата.“[footnoteRef:126] [124: NATO mission in Kosovo (KFOR). shape.nato.int. Достапно на: https://shape.nato.int/ongoingoperations/nato-mission-in-kosovo-kfor-  ]  [125: КФОР – АРМИЈА НА РЕПУБЛИКА СЕВЕРНА МАКЕДОНИЈА . Достапно на: https://mil.mk/megjunarodni-operacii/kfor/ ]  [126: Ibid] 

УНФИЛ е мировна операција предводена од Организацијата на ОН, „распоредена во март 1978 со цел повлекување на израелските сили од Либан, да го врати меѓународниот мир  и безбедност и да помогне на либанската влада да ја врати својата ефективна власт.“[footnoteRef:127] [127: UNIFIL peacekeeping (no date) United Nations. United Nations. Достапно на: https://peacekeeping.un.org/en/mission/unifil ] 

„Во 2006 година, Советот за безбедност одлучи да ги зголеми силите заради надгледување на прекин на непријателствата и поддршка на либанските вооружени сили додека се распоредуваат на југот на Либан.“[footnoteRef:128] Армијата на Република Северна Македонија својот „придонес со штабни офицери  во оваа мировна операција го започна во мај 2007 година“[footnoteRef:129] па се до денес. [128: Ibid]  [129: УНИФИЛ – АРМИЈА НА РЕПУБЛИКА СЕВЕРНА МАКЕДОНИЈА. Достапно на: https://mil.mk/megjunarodni-operacii/unifil/ ] 

ЕУТМ ЦАР e уште една мировна операција предводена од Европската Унија во која Армијата на Република Северна Македонија дава придонес. Оваа операција е распоредена „за обука на Централноафриканската Република – „ЕУТМ ЦАР“ е  воспоставена со Резолуцијата 2134 (2014) на Советот за безбедност на Обединетите нации, со која силите на ЕУ придонесуваат за постигнување на безбедна средина во областа Бангуи, како дел од меѓународните напори за заштита на населението и за создавање услови за обезбедување хуманитарна помош“[footnoteRef:130]. Учеството на нашата Армија во ЕУМТ ЦАР започна „од декември 2020 година“[footnoteRef:131], со упатуање двајца штабни офицери. [130: ЕУМТ ЦАР – АРМИЈА НА РЕПУБЛИКА СЕВЕРНА МАКЕДОНИЈА. Достапно на: https://mil.mk/megjunarodni-operacii/eutm-car/ ]  [131: Ibid] 

Зајакнато истурено присуство. „По руската инвазија на Украина во февруари 2022 година, на самитот во Мадрид во јуни 2022 година, сојузниците се согласија за фундаментална промена на концептот за одвраќање и одбраната на НАТО кое вклучува зајакнување на предната одбрана, надградба на борбените групи во источниот дел на Алијансата на ниво на бригада, трансформација на силите за одговор на НАТО и зголемување на бројот на сили за висока готовност на над 300.000 со дополнително формирање на уште четири мултинационални борбени групи во Бугарија, Унгарија, Романија и Словачка “[footnoteRef:132]. Бидејќи Република Северна Македонија е членка на НАТО сојузот, своето учество во зајакнатот истурено присуство за зголемување на капацитетите на колективната самоодбрана го започна „во декември 2022 година со испраќање на да вода, по еден во Романија- мисија предводена од Франиција и еден во Бугарија – мисија предводена од Италија“. Исто така 30-та членка на НАТО Сојузот во „јуни 2022 година упати едно АБХО одделение во Латвија, како и едно артилериско одделение во декември 2022година“[footnoteRef:133]. [132: Зајакнато истурено присуство  – АРМИЈА НА РЕПУБЛИКА СЕВЕРНА МАКЕДОНИЈА. Достапно на: https://mil.mk/megjunarodni-operacii/zajaknato-istureno-prisustvo/ ]  [133: Зајакнато истурено присуство  – АРМИЈА НА РЕПУБЛИКА СЕВЕРНА МАКЕДОНИЈА. Достапно на: https://mil.mk/megjunarodni-operacii/zajaknato-istureno-prisustvo/] 

Учеството на Република Северна Македонија во меѓународните мировни операции е од големо значење, бидејќи моментално мировните операции се најефикасната и најцелесообразна алатка за первенција, интервенција, стабилизација и транзиција на конфликтите.





[bookmark: _Toc128764299]Заклучок
	Од севкупната анализа на материјалот може да се извлечат неколку заклучоци. Имено, во првата глава од овој труд беше посочено дека не постои една универзално прифатена дефиниција затоа беа презентирани и анализирани повеќе дефиниции, се со цел да се дојде до една сеопфатна дефиниција. Посочените дефиниции во својата суштина, отвораат простор да се изведе сосема нова дефиниција за поимот „мировна операција“ која ќе подразбира активност која е одобрена од Советот за Безбедност на ООН, при којашто се распоредуваат меѓународни сили во областа на конфликтот, со цел зачувување или воспоставување на меѓународниот мир и безбедност. Второ, во поконкретен контекст гледајќи ги мировните операции во Авганистан, „ИСАФ“ и „Одулчна поддршка“, согласно теоретската основа дадена во генезата и типологијата може да се посочи дека тие претставуваат:мировни операции за наметнување и градење на мирот, вооружени, со мешовит состав, од втора генерација – по завршувањето на Студената војна и претставуваат операции за стабилизација на условите и за воспоставување на државност. 
Што се однесува до елементите посочени во втората глава може да се заклучи дека Советот за безбедност на Обединетите нации е единствената институција која одобрува употреба на сила за одржување или обновување на меѓународниот мир и безбедност. Резолуцијата на Советот за безбедност на ОН е правна основа за НАТО да спроведе операции за одговор на кризи кои не се од член 5, а кои вклучуваат употреба на сила. Резолуциите на Советот за безбедност на ОН ќе продолжат да управуваат со операциите на НАТО кои не се од член 5, но, Алијансата останува независна од Обединетите нации во аспектите на командување и контрола при изведувањето на мировните операции. Обединетите нации не можат да доделат мисии или задачи на персоналот на НАТО и да распоредуваат или прераспоредуваат сили, туку ова овластување се доделува на командантот што има Оперативна команда.
Од анализа на третата и четвртата глава произлегува дека во периодот од 2002 до 2015 година, околу 3.000 припадници на Армијата беа дел од силите „ИСАФ“, на различни позиции и со различни задачи во согласност со Меорорандумот за разбирање помеѓу Министерството за одбрана на Република Македонија и Министерството за одбрана на Обединетото Кралство, Техничкиот договор со Министерството за одбрана на Сојузна Република Германија, Договорот за билатерална соработка со Кралството Норвешка и Меморандумот за разбирање за Регионалната команда „Север“. Во овој период Армијата на Република Македонија спроведуваше трансформации на Армијата, залагања за одржување и подигање на нивото на обученост за постигнување на интероперабилност со НАТО сојузот, оценувања на борбената готовност кои ги спроведуваа НАТО комисии со цел утврдување на нивото на обученост. Покрај сите овие важни процеси за зачленување во НАТО сојузот, нашите припадници работеа во интернационална средина, со полноправни членки на НАТО и придонесуваа за постигнување на целите на мировните операции. Ова 12 годишно учество во мировна операција – „ИСАФ“ и успешно справување со предизциците кои ги носеа секојдневните задачи, допринесе со разменување на искуства да се олесни процесот за постигнување на интероперабилност со НАТО. Придонесот на Армијата на Република Северна Македонија беше на исто рамниште со придонесот на рамноправните членки на НАТО сојузот па дури и поголем, бидејќи „Република Македонија беше еден од најголемите придонесувачи во мировната операција „ИСАФ“ по глава на жител“[footnoteRef:134]. Нашите припадници работеа како штабни офицери, припадници на единици за обезбедување на главната команда, инструктори во тимови за менторирање, беа дел и од медицински и хируршки тимови, а свој придонес дадоа и специјалните единици, кои работеа заедно со припадниците на Националната гарда на Вермонт, во здружени тимови.  [134:  Министерство за одбрана на Република Македонија, 2016. ISAF - АРМ 12 години амбасадор на мирот. Скопје: Министерство за одбрана на Република Македонија, стр.75] 

Мировната операција „Одлучна поддршка“ беше продолжение на демонстрирација на обученост, храброст и интероперабилност за членство во НАТО. Припадниците на Армијата на Република Северна Македонија во оваа операција дадоа придонес со штабни офицери, сили за обезбедување на Главната команда на „Одлучна поддршка“ во Кабул како и старешини за обука на припадниците на АНА. 
Нашата Армија не само што учествуваше во овие две мировни операции на НАТО, паралелно учествуваше  и во НАТО мировната операција „Слобода за Ирак“, а активно учествува и во КФОР. Исто така, Армијата на Република Северна Македонија учествува и во ЕУ и ОН мировните операции, односно АЛТЕА, ЕУТМ ЦАР и УНФИЛ. Овој придонес што нашата Армија постојано го даваше во меѓународните мировни операци резултираше со олеснување на патот кон членството во НАТО сојузот. 
Перспективата за соочување со новите асиметрични закани, како што се тероризмот, транснационалниот организиран криминал, пролиферацијата на оружје за масовно уништување, религиозниот радикализам, илегалните мигранти и внатрешните конфликти се мировните операции, бидејќи само со заеднички напори и сили светот ќе може да го одржува глобалниот мир и безбедност. Република Северна Македонија поради ова свесно се вклучи во меѓународните мировни операции на ООН, ЕУ и НАТО, а со тоа придонесува за зачувување на глобалната безбедност и мир.

